
HO TALIMA TSESABONOENG

 Ho bonahala ho le hotle ho khutlela tlung ea Morena,
bosiung bona, ka mora bosiu bo babatsehang hakaalo

joaloka maobane bosiu. ’Me re bile le nako e tlotlehang, masiu
ana a mabeli kapa a mararō a fetileng mona moahong, ’me
re leboha Ntata rōna oa Leholimō ka eona. Meea e tsoaletsoe
’Musong oa Molimo. Le lipale tse khabane hakakang ho tsoa
litšebeletsong tsa pholiso!
2 ’Me re sa tsoa fumanamolaetsa nakoana e fetileng, ngoanana
ea tsoang nqa e ’ngoe holimo mona, motseng o itseng, ea neng
a jeoa ke leukemia, mohla…o tlalehiloe a phetse, kajeno, ke
ngaka ea hae, hore e—e lesea le phetse. Uh-huh. ’Me bao…E ne
e tla ba moromuoa. Le sa hopola bothata boo. ’Me—’me Satane o
ne a leka ho—ho mo khothotsa hoo. ’Me o tlalehiloe a phetse ’me
a hlaphohetsoe, ke ngaka ea hae.
3 Le moreri oa sefofu ea neng a le mona ho buseletsoa pono ea
hae, le ba bang! ’Me Morena o etsa lintho tse khōlō feela.
4 Joale, maobane mantsiboea ke isitse sehlopha phaposing ea
thapelo ka mona, ho bona haeba tšebetso e ncha e tšepisitsoeng
e tla hlaha tabernakeleng mona, pele re fihla tenteng. Be, joale,
ho latela tsebo ea ka, ho ne ho se letho haese feela…Hang ha ke
kena ka mono, Moea oa Morena oa kena, ’me Oa qala oa senola
meea, le ho bolella batho mathata a bona le lintho tse joalo.
5 Empa, kea ipotsa. Ke botsitse batho bao haeba ba ka khona
ho sala. Ke rata ho ba botsa haeba phetoho e hlahile ho bona.
Haeba ba ikutloa ba folile, kapa phetoho efe e bonahalang ka
mokhoa ofe; Ke ba kopile, bosiung bona, ha nka ba bitsa, ha
ba ka kena mohahong, ke rata ha ba ka phahamisa letsoho la
bona. Joale, haeba ba le teng mona, ’me ba sa tlameha ho ea hae,
bohle e ne e le batho ba tsoang kantle ho motse. ’Me haeba ba
sa tlameha ho ea hae, ’me ba kene ka mohahong, ’me u utloa
hore phetoho e kholo, na u ka phahamisa letsoho la hau. Bona
bao, bao, haeba motho a ne a le ka mohahong maobane bosiu,
ea rapeletsoeng morao mona. Ha ke bone matsoho a letho, ha ke
tsebe haeba batho ba ne ba ka sala le hona.
6 Mono, e mong, e mongmorao mona. Ho lokile. E mongmono.
Be, ho hotle haholo. U utloa phetoho, na ho joalo, monghali, uena
ea phahamisitseng letsoho la hau? [Moena o re, “E. Ke tsohile,
letsatsi lohle.”—Mohl.] Be, ke botle. [“Kea inama. Ha ke eso e
hlokele moriana, letsatsi lohle, kapa, be, maobane bosiu.”] Re…
Ho hotle haholo, ’me re leboha haholo. Ha rea bona letho le
bonahalang, le a bona. Hobane…
7 ’Me ka phaposing ho le e—e leleiti, le tšoenngoa ke maemo
a kelello. ’Me Moea o Halalelang oa qala oa bua le eena, le

ho ’molella lintho tse neng li etsahala…tse neng li etsahetse
bophelong ba hae, a nahanne hore ntho e mo hlahetse, athe e
ne e sa etsahala. ’Me kea kholoa, haeba moena oa rōna a le teng,
ea leng teng, ea tsebang seo. ’Me eaba E qala e ’molella ka motho
ea litelu tse telele, le moriri o molelele, ea mo rapeletseng. O ne a
se a…a tlohile ho eena, a re, “Che.” ’Me hape ho bontša tsepamo
le phetheho ea Moea o Halalelang, E ile ea khutla hape, ’me ea
thonaka motho eo, le ho ba bolella hore e ne e le mang, le moo e
etsahetseng teng. Eaba o re, “Joale kea hopola.” E se e le lilemo
tse ngata tse fetileng. Kamoo phetheho ea Moea o Halalelang!
Oh, O tiile hakana!

8 Joale, re petetsane, ’me ena ke feela kopano e nyenyane
mona, pejana ke tloha hape. ’Me ke ne ke thabile haholo bosiung
bona, ho kopana, ha ke kena feela, le motsoalle oa khale, Moena
Rogers, ea tsoang tlase Milltown, Indiana. Le metsoalle eo ke
qetetseng ho e bona lilemo. Moena Creech hape, o ne a le teng
maobane mantsiboea.

9 ’Me kajeno, lipuisanong tsa sephiri, Moea o Halalelang o ne
o babatseha, kajeno. ’Me ekare e tla tsoella nakoana, ho fihlela
tente eo e kena, holimo tlas’a tšebeletso eona eo ke bileng le eona.
Hobane, lipuisanong tsa sephiri kajeno, ho hlahile lipono tse ’ne
tse kholo tse tsoileng ka mahetla, lipuisanong tsa sephiri. Ka
hona, ka chebeho, mohlomong, ke tla tsoelapele ho fihlela tente
e qala, kapa hohle moo A khethileng ho qala ho tumisa Lebitso
la Hae ka mokhoa o mocha. Empa mohla E etsahalang, e tla be e
phethahetse joaloka tse ling. E tla be e le feela…’Me ke tšepetse
ho Molimo hore e tla fetisa tse ling ka boholo. E seng ka baka
la—la bosebeletsi ba rona, empa ka baka la batho ba kulang le
ba hlokang. Tlhoko e kakang naheng kajeno!

10 Joale re tla kena Lentsoeng ka kotloloho, hore ba emeng ba
se tlamehe ho ema halelele. Joale, pele, pele re bala Lentsoe la
Hae, a re bueng le Eena borona, re sa inamisa lihlooho tsa rona.

11 Molimo o ratehang, re kena ka pel’a Sefahleho sa Hau se
halalelang joale, ka lipelo tse ikokobelitseng le lihlooho tse
inamisitsoeng. ’Me re U kopa ho re tšoarela sohle seo re ka beng
re se entse, kapa—kapa ra se nahana, kapa ra se bua, letsatsing
lena lohle, se neng se le khahlano le Thato ea Hau. Re U kopa ho
tšoarela e mong le e mong oa rōna ka mohau.

12 ’Me re phuthehile bosiung bona e se ka morero o mong haese
ho rapela Uena, le ho hlalosa maikutlo a rona le thoriso ea pelo
tsa rona ho Uena. ’Me re tiile, Morena, hore phuthehonyana ena
e hatellaneng ka hara marako ana bosiung bona, ha ba tlela ho
bonoa koano. Ha ba tlela morero o mong haese ho hlalosa lerato
la bona ho Uena. Ba ke ke ba ema kantle pel’a lifesetere, le pel’a
mabota, ’memaoto a bona a opa, ho bonoa feela. Bamona hobane
ba lumela, ho re, “U teng, le moputsi oa baU batlang ka ho loka.”

13 Re kopa tšoarelo ea sebe sohle sa batho. ’Me Matla a
pholiso a theoleloe holim’a bakuli le bahloki. ’Me re u kopa ho
hlohonolofatsa Lentsoe la Hau, Morena, re sa Le bala. Ha re na
bokhoni ba ho toloka Lentsoe lena. Ka hona Moea o Halalelang
o ke o tle, le ho kena hantle Lentsoeng, le ho Le jala botebong ba
lipelo tsa batho. ’Me, ka sena, ho chauoe kotulo e khōlō ea meea
le tšebeletso e khōlō ea pholiso. Aba sena, Morena, hoba re kopa
sena ka boikokobetso ka Lebitso la Jesu. Amen.
14 Bakeng sa palo ea Lengolo, bosiung bona, ke lakatsa ho bala
Bukeng eaMarena aBobeli, ho qala ka temana ea 8. ’Me sehlooho
sa ka bosiung bona ke: Ho Talima Tsesabonoeng.
15 Bosiu ba pele, ke ne ke rera ka temana ea: Ho Mo Tsosa
Nalaneng. ’Me bosiu ba bobeli, maobane bosiu, ke rerile ka
temana: Ho Ne Ho Se Joalo Ho Tloha Tšimolohong.
16 ’Me, bosiung bona, sehlooho sa ka ke: Ho Talima
Tsesabonoeng. Joale, Marena a Bobeli, khaolo ea 6, ho qala
ka temana ea 8.

Morena oa Siria a loana le Iseraele, a botsa bahlanka
ba hae, a re, Re tla aha liahelo tulong e itseng-e-itseng.
Monna oaMolimo a romela homorena oa Iseraele, a re,

Itebele, u se ke oa feta nqalong e joalo; hobane Basiria
ba theohetse teng.
’Me morena oa Iseraele a romela moo monna oa

Molimo a ’moleletseng a mo lemosa teng, ’me a ipholosa
mono, e seng hang kapa habeli.
Ka baka leo pelo ea morena ea Siria ea tšoenyeha

haholo ke hona; a bitsa bahlanka ba hae, a re ho bona,
Na le ke ke la mpontša ea emetseng morena oa Iseraele?
E mong oa bahlanka ba hae a re, Ha ho motho, morena

oa ka, oho morena: ha e se Elisha, moporofeta oa leng
Iseraeleng, o bolella morena oa Iseraele litaba tseo u li
bolelang phaposing ea hau ea ho robala.
A re, E-eang le bone moo a leng teng, ke tle ke mo late.

’Me a bolelloa, ha thoe, Bonang, o Dothane.
A romela teng lipere, le makoloi, le makhotla a

maholo: ba fihla bosiu, ba thibella motse.
Eitse hobane mohlanka oa monna oa Molimo a tsohe

ka meso, ’me…-feta motse ’ohle…tsona lipere le
makoloi. Mohlanka oa hae a re ho eèna, Jo ’na, mong’a
ka! re tla etsa joang?
A araba, a re: Se tšabe, hobane re na le rona…ho feta

le bona…ba nang le bona.
’Me Elisha a rapela, a re, Morena, kea u rapela,

tutubolla sena…tutubolla mahlo a hae, a tle a bone.
MORENA a tutubolla mahlo a mohlankana; a bona: ’me,

bonang, maralla li ne li tletse lipere le makoloi a
mollo…ho Elisha.

17 Joale Morena a ekeletse mahlohonolo a Hae palong ea
Lentsoe la Hae.
18 Ho a makatsa ha motho ea entsoeng ka setšoantšo le ka
setšoano sa Molimo, ’me a bitsitsoe ke Eèna ho tsamaea ka
tumelo, a lumela hobane Molimo o teng, a ka khetha ho tsamaea
ka pono sebakeng sa ka tumelo; ’mopo oa hae, botho ba hae, le
sohle se ahileng ka ho eèna se entsoe ka setšoano sa Molimo.
’Me Molimo ke Jehova e moholo eo Ea bitsang lintho tse neng
li le sieo, eka hoja li ne li le teng. Homme motho, ea entsoeng ho
phela le Molimo ka mokhoa ona, koana o khethile ho tsamaea ka
pono ea hae. O batla ho iketsa mong’a hae ka sebele. Ha a batle
motho ea mo bolellang hore a etse’ng. Eo ke tlhaho ea motho
feela. E pakiloe joalo tšimong ea Edene, mohla a lahleheloang
ke botsoalle ba hae le Molimo, ka ho khetha ho nka tsela ea hae,
ho se motho ea mo busang.
19 Empa motho o entsoe joaloka nku. ’Me nku ha e khone ho
menahanya tsela, ha ke bolelloa. Ha e lahlehile, e lahlehile ka
botlalo. ’Me ho joalo le ka motho. Ha a lahlehile, ha a na thuso
ho hang. O tlameha ho fumana molisa ho mo tataisa.
20 ’Me motho, ha a khetha, ha matsatsi a ntse a lebalisana, re
fumana motho a eketsa ho mpefala ka linako tsohle, a ikhethela
ho tsamaea ka pono sebakeng sa ka tumelo, ka Tsesabonoeng.
’Me ha a etsa joalo, o khothotsa motho ea kahare, e leng soule.
’Me eo ke karolo ea Bosafeleng ea motho.
21 Joale, “Motho a ke ke a phela ke bohobe feela,” ho boletse
Morena, “empa ka Lentsoe le leng le le leng le tsoang molomong
oa Molimo.”
22 ’Me karolo ea ’mele oa motho, e lokelang ho hlokomeloa,
ha se lebaka lohle leo Modimo o ’meileng lefatšeng, hoba seo a
se etsang ka boleng bona ba nama se se nyenyane haholo. Ke
soule ea hae, e bohlokoa. Ke motho ea kahare, ea sa kang a tsoa
lefatšeng, ea tsoang Leholimōng, ’me eo ke karolo ea Bosafeleng
ea motho.
23 Empa, leha ho le joalo, ho a makatsa haele moo a leka ho
inahanela tsela ea hae. ’Me re e fumana joalo Mangolong, hore,
ha motho a khetha ho inkela tsela ea hae le ho etsa kamoo a
batlang, Molimo o mo tlohela feela.
24 Motho ha a tlameha ho inahanela, empa o tlameha ho lumella
mohopolo o nong o ahile ka ho Kreste ho aha ka ho eèna. Ha rea
tlameha ho ikhopolela. Re tlameha ho bitsa sohle se khahlano le
seo A se buileng eka hoja se le sieo. Ho sa tsotelehe seo mahlo a
rona a tlalehang ho ba sona, ha re phele ka seo re se bonang. Re
phela ka seo re se lumelang.

25 Matsatsi a ’maloa a fetileng, ke ne ke mametse lenaneo
radiong, ke tla sekolong sa Sontaha, ’me e ne e le puisano e
teetseng tafole e kholo hare, le bacha, Louisville. “E ’ngoe ea
lintho tse bohlokoa e ne e le efe? Na ngoanana o loketse ho
fumana moshanyana ea moriri o mangetse; kapa, moshanyana,
ngoanana ea mahlo a matle a boputsoa ba leholimō kapa a
masootho? Na hoo ho entse phapang?” E bonahala ekaba ntho
e kholo eo ho mocha. Empa eo ha se ntho e kholohali.

26 Ntho e kholohali ke ena, fumana Molimo oa hau, ’Mopi oa
hau. U se ke ua tsoaka lenyalo. Nyala moshanyana ea lumelang
joaloka uena hantle. Hoba, holim’a tsohle, Molimo ke ntho ea
sehlooho eo re leng lefatšeng ho e etsa, ke ho Mo sebeletsa. ’Me
ha u nyala kapa ntho efe e khahlano le Hoo, u tla phetetsoa
matsatsing a ka pele ho uena. U tlameha ho hopola kamehla, “ka
tumelo,” e seng ka pono. “Ba lokileng ba tla phela ka tumelo.”
’Me re sheba Tsesabonoeng.

27 ’Me re ka tsoelapele lihora tse ’maloa, ho bua ka letsatsi la
sejoale, kamoo banna le basali, kajeno, ba shebang ka botlalo
feela. ’Me ba theoha ka seterata, ’me ba tla khetha kereke eo ba
tlamehang ho ea ho eona, le ho holisetsa bana ba bona ho eona.
’Me ba tla tsoma hohle motseng, ba sa leke ho fumana kereke
e tletseng moea ka ho fetisisa, empa kereke e kholohali eo ba
ka e fumanang, eona e nang le—le—le matšoele a maholohali, le
ba apereng hantle ho feta, ’me likhalala tsa motse li kena kereke
ena e joalo, moo ho thoeng ke “sehlopha se ntlafetseng,” ho latela
tsebo ea batho. ’Me hape, ka kerekeng eo, ba tla leka ho fumana
moreri eo, seo ba se bitsang, “ea sa patisanang kelello,” ea tla ba
lumella ho phela ka boithatelo ba bona, le ho ba setho sa kereke
eo.

28 Empamotho oa moea, ka hare, ha u kamo fa tokelo-ea-tsela,
a ka u isa mishoneng o monyenyane nqa e ’ngoe, moo batho ba
seng bangata, empa Moea oa Molimo o phelang o teng. Hoba,
motho ea ka ntle o iphepa ka saekholoji le hlalefo, empa motho
ea ka hare o iphepa ka Lentsoe la Molimo.

29 ’Me joale ha re ka phetla, Bibeleng tsa rōna, ho liqhoku tse
ngata tsa Lengolo, ho tla re nka lihora ho e feta. Empa ha re
nahaneng ka Buka ea Baheberu, khaolo ea 11, metsotso e ’maloa.
’Me re bala mona, hore Abrahama, e ne e le monna feela, ’me
a ahile motseng oa Ure naheng ea Bakalde. ’Me e le monna oa
letsatsi oa tloaelo feela, empa tsatsi le leng a kopana le Molimo.
’Me Abrahama a fetoloa, ho tloha letsatsing leo ho tsoelapele. Ho
sa tsotelehe o ne a kena kereke ea hae hantle ha kae, kereke ea
ntata’e, empa, hang ha a kopana le Molimo, e ne e le monna ea
fetohileng.

30 ’Me ke lumela hoo ho eso khaotse ho ba teng le kajeno.Monna
ekaba setho se tšepehang sa kereke, mohlomong o tsamaea ka ho

loka pel’a moahelani oa hae le lelapa la hae, empa, ha a kopana
le Molimo, ke monna ea fetohileng.
31 Nakoana e fetileng, ke sa hopola ke qoqa le motho ea
hlalefileng, ea itseng, “U ka tseba joang haeba ntho e fapaneng
le eo borapeli bofe bo ka e hlahisang e le teng?”
32 Ka re, “Ke balile, Bibeleng, ka Molimo o phelang. Ke balile
ka ho loka ha Hae. Ke balile ka mamello ea Hae le Matla a Hae.
’Me ke e lumetse hakaalo ka ha mang a ka e lumela. Empa ka
tsatsi le leng ka kopana le Eo ke balileng ka eena, eaba ho hlaha
phethoho ea tšohanyetso. ’Me ha ke eso tšoane ho tloha mohlang
oo, ’me ke tšepa nke ke ka hlola le ka mohla.” Ntho e a etsahala.
Ha pono e hloleha ho e hlahisa, tumelo e teng mono ho qhautsa
sebaka le ho e hlahisa.
33 ’Me re bona seo, Abrahama, e ne e se mohlankanamohla sena
se etsahalang. E ne e le leqheku, la lilemo tsemashome a supileng
a metso e mehlano. ’Me mohatsa’e, Sara, e ne e le khaitseli ea
hae ka mali; ’me ba se ba nyalane lilemo tse ngata, ngata, ho
tloha esale ngoanana oa lilemo tse ka bang leshome le metso e
supileng, ho a lumeloa. ’Me Molimo oa bolella Abrahama, “Ke
khethile uena le Sara, hore le tla fumana ngoana.” ’Me Sara e
ne e le nyopa, bophelo ba hae bohle. Empa Abrahama ha a ka
a sheba seo mahlo a hae a neng a tla se bona, mosali oa khale
ea sosobaneng, a fetile nako ea bophelo lilemong tse ngata tse
fetileng, ho fumana bana, empa a talima Tsesabonoeng, ’me a
bona Isaaka. Ka tumelo a bona Isaaka. ’Me eèna, hoba a shebe
Tsesabonoeng, “O bitsitse lintho tse neng li le sieo, eka hoja li ne
li le teng.” O ile a habanya Tsesabonoeng. Ka tumelo o e bone.
’Me Bibele e boletse, ho re, “A tiisetsa, eka hoja a bona Molimo o
sa bonoeng o e-na le eèna,” tseleng eohle.
34 Hang ha motho a qhautsa pono eo ea Molimo o sa bonoeng,
’me a tseba hobane O teng kamehla, ntho e teng e tsepamisang
mohopolo oa monna eo. E tsepamisa liketso tsa hae. ’Me nakong
ea tlokotsi le matšoenyeho, e sa ntse e tla etsa hore a lelale
holimo le holim’a lintho tse etsahalang li mo teetse hare, hobane
o shebile Tsesabonoeng, le joale, ka tšepiso.
35 Joale, kamoo Abrahama, ha a ka a bona Tsesabonoeng
feela…’Me lebaka leo a e lumetseng, ke hobane Molimo o e
buile. “’Me haeba re shoele ka ho Kreste, re Peō ea Abrahama.
’Me ha Moea o nong o ahile ka ho Kreste o ahile ka ho rōna, O
etsa hona hoo. O nka tšepiso e ’ngoe le e ’ngoe e Mokhethoa ea
Molimo e ka Bibeleng ea Hae, le ho E bitsa lekhathe la joale, le
ho Iphomolela holim’a eona.
36 Mono, ha u ka sheba, ka mahlo a hau, ’me joale u bona
sechaba sa rōna se reketla se thothomela. Maru a lintoa a fofoha
hohle; sechaba ka seng se tlas’a tlokotsi le nako ea tsieleho.
Pontšo e ’ngoe le ’ngoe, eo Jesu a boletseng e tla etsahala, e
a etsahala. “Ho tla hlaha lipontšo holimo maholimong le tlase

lefatšeng.” ’Me ho tla hlaha lintho tse khōlō, tse kang lipirinki
tse fofang le lintho tse mohlolo tse etsahalang.
37 Empa O laetse Kereke ea Hae ho phahamisa lihlooho tsa
bona, letsatsing leo, le ho lelala, hoba Kreste ea sa bonoeng o
tla hlaha kapele. Ka hona haeba re tsamaea ka chebo feela, re ka
be re le bana ba lefifi, ehlile bo joale. Empa ke thabetse ho tseba
hobane Leseli le chabela pelōng ea molumeli e mong le e mong,
ho fihlela Letsatsi leo la Bosafeleng mohla Jesu a tlang.
38 Joale ke thuto ho rona, ho sheba seo Abrahama a se entseng.
’Me ha a e lumela feela, empa a itokisetsa eona. O ile a
hlophisetsa…ngoana enoa eo a ’moneng ka tumelo, lilemo tse
mashome a mabeli a metso e mehlano le pele ngoana a fihla.
Hobane, o hopotse Eo Ea ’moleletseng, a khona ho boloka tšepiso
eo A ’moleletseng eona. A se ke a bala tlhaho ea hae, a le lilemo
tse lekholo, botho ba hae ba nama, kapa a se ke a lekanya, ho
hang, ho shoa ha popelo ea mosali oa hae, Sara. ’Me mongoli
oa tlhakisetso e Khethehileng o a re bolella, ho re, “Ha a ka a
sisinyeha pallong eaMolimo ka ho se lumele; a mpa a iphamatla,
a ntse a rorisa Molimo.” Motho ea mokakang!
39 ’Me, kajeno, ha ho hlokahale, ha ho hlokahale esita le ho
leka ho e atamela ka tumelo ea hlalefo. U ke ke ua khona le ka
mohla. U tla tloha kerekeng ho ea kerekeng, le ho tloha moleng
oa thapelo ho ea moleng oa thapelo, ’me u sa e fumane le ka
mohla. U tlameha ho fihla moo e batalalitsoeng ka Bosafeleng,
hang le ka mehla. Ke Molimo, kapa ha se Molimo. Ho utloela
batho bohloko; joalokaha ke buile maobane mantsiboea.
40 ’Me Jesu o itse, “Ke ’Na sefate sa Morara, lona le makala.”
’Me Morara o hlahisitse lekala la pele. ’Me lekala la pele e ne e
le pentekosta, ’me lehlohonolo la pentekosta le ngotsoe Bukeng
ea Liketso. ’Me haeba lekala la pele e ne e le Pentekosta, lekala
la bobeli le tla lokela ho ba Pentekosta. ’Me le tla tlameha ho
beha Kereke ea mofuta oo le boitšoaro boo lekala la pele le bo
behileng.
41 Na Jesu ha a bua ka eona ho Santa Johanne 14, athe O
itse lekala le sa beheng tholoana le tla hlaoloa, le tla pona? Ke
hona moo mekhatlo ea malumeli a rōna e leng teng kajeno, e tla
hlaoloa Morareng.
42 Ke ho beha tholoana feela, mofuta o behang tholoana le
mesebetsi ea Moea o Halalelang, e tla khona ho tsoelapele ka
hara Morara. Hoba, Bophelo bo ka hara Morara, bo hlahisa
lekala. ’Me Bophelo bo neng bo le ka ho Jesu, bo ne bo le ka hara
Kereke ea pele. ’Me ba ne ba sa tsamaee ka pono. Ba tsamaile
ka tumelo, ba lumela seo Molimo o se boletseng e le ’Nete. Oh,
ke phapang e kakang, ha banna ba tla tsamaea ka tumelo, le ho
bitsa sohle se bonoang, se khahlano le Lentsoe, eka hoja se le
sieo. Re hloka tumelo ea mofuta oo ka Kerekeng.

43 Moshe, mohla a leng lilemo tse mashome a mane,
mohlankana, ’me, ho latela pono, Moshe o ne a tšoere lefatše
letsohong la hae. E ne e le faro ea latelang oa Egepeta. ’Me o ne
a tšoere mafatše ’ohle lefatšeng, letsohong la hae hantle, ho ba
khosi holim’a lefatše lohle, ka tsebo ea letsatsi leo. ’Me, koana,
a sheba ka fensetere eo Faro a neng a sheba ka eona, ’me a bona
Baheberu bao.
44 Ho Faro, ea ba shebileng, e ne e se letho haese mphi ea balubi
ba seretse, tlase mono seretseng, ba bopa litene. Ho batlotlehi, ha
ba feta, keha ba itšoanela le seo. Batho ba apereng hantle, “E ne
e le sehlopha sa makhoba; e se letho haese balubi ba seretse.”
45 Empa eitse ha Moshe a sheba ka fesetere eona eo, a ba bona
ba fapane, hobane o ile a sheba Tsesabonoeng le ho tsebaMolimo
o tšepisitse O tla ba loela tulong eo, le ho ba isa lefatšeng la pallo.
Hoba, o ne a shebile Tsesabonoeng. O bone lilemo tse tlang ho
tla, kapele. O bone Egepeta e senngoa, koana e le mehleng ea
bokhabane ba eona. O bone Egepeta kamoo e leng kateng kajeno.
’Me o bone Iseraele e lutse ka boiketlo e teetse Abrahama hare,
Khanyeng. ’Me ka tumelo a khetha ho nka e—e bobe bo fetisang
boo borapeli bo ka mo fang bona, le ho e bapisa le bokhabane
boo lefatše le ka mo fang bona. “’Me o khethile ho utloa bohloko
ba nyatso ea Kreste, ’me a bo bala e le letlotlo le fetisang sohle
seo Egepeta e ka mo fang sona. Hobane o ile a tiisetsa, eka hoja
a bona Eo Ea sa bonoeng. Molimo o buile le Moshe, ’me Moshe
o tsebile hore Molimo e ne e le Mang. Ka hona, ha a ka a sheba
phatsimo.
46 ’Me mona nka bolella kereke bosiung bona. Moshe o ne a
tšoere, letsohong le leng, tse khabane tseo lefatše le ka mo fang
tsona. Ho ke ke ha eba le ho e fetisang ka botle. E ne e le ofisi e
phahameng ka ho fetisisa. E ne e le e fetisang ka botle eo lefatše
le neng le e tšoere. ’Me borapeli bo mo nyehetse bobe bo fetisang
bo ka abjoang, sehlopha sa makhoba khatamping ea seretse. ’Me
joale, haeba motho a ne a shebile, o ne a tla khetha lehlakore
lefe?
47 E reng ke bue sena ka botšepehi, ’me ho se lonya, empa e
reng ke bue sena le tle le e utloisise. Kajeno, le se shebe kereke e
kholo. Le se shebe mokhatlo o moholo oa bolumeli. Le se shebe
ba apereng hantle. Empa shebang Kreste, Ea neng a ruile ’me
a futsaneha, hore ka bofuma ba Hae le tle le ruisoe. ’Me ha u
batla kereke, u se ke ua ea moo batlotlehi bohle ba kenang teng,
kapa linatla tsa Ph.D.’s, kapa D.D.’s., empa ho nyemotsa batho ba
shebeloang tlase.
48 ’Me Moshe, mohla a neng a li tšoere matsohong a mabeli, tse
khabane tseo lefatše le ka li abang, ho latela chebo ea hae. ’Me
koana, eitse ha a sheba Tsesabonoeng, ntho e mpe ka ho fetisisa
eo kereke e neng e ka mo neha eona, a khetha ho tsamaea ka
tumelo. ’Me a khetha ho tsamaea ka Tsesabonoeng, Molimo, ho

e bala e le letlotlo le fetisang ka boholo seo pono ea hae eohle e
ka mo bontšang sona. ’Muso e ne e le ona, borena e ne e le bona,
terone e ne e le ena, moqhaka e ne e le ona, ntho eohle e ne e
le ena, letsohong la hae. Empa, leha ho le joalo, ka tumelo, eare
ha a talima Kreste kantle mono likhatamping tsa seretse, a ea
bathong ba ha’bo.
49 Joale, thutonyana e ’ngoe ea Moshe ke ena. Joale, Moshe ha
a ka a checha feela a re, “Ke utloela batho bao bohloko. Bao ke
batho ba lokileng. U a tseba, nke ke ka bua lentsoe khahlano le
bona.”
50 Joale, barapeli ba bangata ba etsa joalo kajeno, ha ba utloa
molaetsa o thata ka Molimo oa makhonthe. Ba tla re, “Oh, ha ke
na letho khahlano le batho bao ba lumelang pholiso eaKhalalelo.
Ha ke na letho khahlano le batho bao ba lumelang mehlolo.”
Empa hoo ha ho a lekana.
51 Moshe ha a ba utloela bohloko feela, le ho lula teroneng. O
tsoile a fetoha e mong oa bona.
52 ’Me ke sa hopola, lilemong tse ’maloa tse fetileng, mohla ke
ne ke fuoa nyehelo e khōlō ke batho ba Baptise. ’Me hape le batho
ba Presbeteriene, leleiti la motse ona le ne le ntefella sekolong
se khutšoane mokhatlong oa bolumeli ba Presbeteriene, ’me ba
batlile ho nkenya joaloka moreri. Empa eitse ha ke sheba kantle
’me ke bona sehlopha se neng se lumela mohlolo ba tšehuoa le
ho bitsoa “bahalaleli ba thethehang,” ho ka be ho bile bonolo
ho tsoelapele, moreri oa Baptise, hoba ke ne ke le e mong. Empa
sebakeng sa ho ba sheba le ho re, “Oh, ha ke na letho khahlano
le bona. Ke lumela seo, le ’na,” Ka khetha ho ba e mong oa bona;
ka tsoa.
53 ’Me joale ke e mong oa ba bitsoang “bathethehi ba
halalelang,” hoba ke bona ka mono, ba tšoere pontšo ea Molimo
o phelang o phelang le bona, ’me ka tumelo ke lumela hore ke
sona sehlopha se tla kena Hloibilong. ’Me nka mpa ka E fumana
ho feta Ph.D. le D.D. tsohle tseo kereke ea lefatše e ka li khonang.
U se ke ua ba utloela bohloko. Eba e mong oa bona. Ke mohla,
ka tumelo, u tsamaeang ka tumelo, ka Tsesabonoeng. Ke bona
Kereke e kena Hloibilong, ke bona Jesu a tlela Monyaluoa oa
Hae, Ke bona sehlotšoana sa batho ba khesitsoeng, ba tšehuoang,
ba songoa, ba kena Hloibilong, tsatsi le leng. Nka mpa ka ba le
bona ho feta lihlopha tsohle tseo ke li tsebang lefatšeng lohle,
hoba ka tumelo re a bona, ka Tsesabonoeng. Ehlile.
54 Moshe o khethile ho fetoha…O bone seo ba neng ba le sona
ka tumelo, le hoba Molimo o tšepisitse, lilemong tse makholo a
mane, A tla ba loela. Koana, O liehile lilemo tse ling tse mashome
a mabeli, leha koana Moshe o lumetse ho Eèna.
55 ’Me lebaka leo ke leng tšimong, kajeno, motsamaong ona,
ke hobane, hoo, ka tumelo. Bosiu bo bong, koana Green’s Mill,
Indiana, lilemo tse ka bang leshome tse fetileng, Lengeloi la

Morena, Le buileng le ’na ke sa le ngoana, la bua le ’na ka
lintho tsena. ’Me ka tsoa ka ikamahanya. Hangata ha ke lumele
lintho tseo ba li etsang, empa koana, kea lumela, Kereke ea
Molimo o phelang e robetse mono. ’Me nka mpa ka itsamaela
ke le mong, le batho ba ’maloa ba lumelang Molimo ruri le ho
Mo nka Lentsoeng la Hae, ho ena le ho ba ’moho le dimilione tse
Mo latolang. Ruri! Mesebetsi ea bona e ne e tla etsa hono.
56 “Moshe o ile a tiisetsa, eka hoja a bona Eo Ea sa bonoeng.”
’Me qetellong ea leeto la bophelo ba hae…Oh, ke rata ho bua
sena feela!
57 Motho o kile a re ho ’na, a re, “Mongh. Branham, u nahana
Molimo o ne o lokile, mohla O lumellang Moshe ho lula lilemo
tse mashome a mane le batho bao, a ntoo mo hanela ho kena
lefatšeng la pallo?” Empa karolo e tlotlehang ea pale ea Moshe,
o ne a le lefatšeng la pallo, lilemo tse makholo a robeli hamorao,
le Jesu le Elia, ’me o bonoe Thabeng ea Karmele.
58 E seng hoo feela, empa qetellong ea tsela, mohla a emeng
holim’a thaba, a tsokoletsa batho ba habo letsoho a ba salisa
hantle, ’me a ile a sheba mose ho Jordane, ’me a le lilemo tse
lekholo le mashome a mabeli, mohla phefumoloho ea hae ea ho
qetela e qalang e mo khaoletsa, a hloella lefika le teiloeng leo le
tsoang feelleng, ’me le ne le le teng, ’me ha a ka a…A fumana
Mangeloi a mo isitseng kae-kae ’me a mo pata, ao lefatše le sa
kang la tseba letho ka ona. Hobane, “O ile a tiisetsa, a bona
Hosabonoeng.” ’Me horeng ea lefu la hae, Hosabonoeng ho ne ho
le teng mono. Ke a ipotsa, haeba a ka be a hlomamisitsoe faro,
holane ho ne ho ka ba joalo. Ho belaela haholo. Empa o ne a
kholisehile mohla a etsang khetho e nepahetseng.

’Me u ka kholiseha, ka ho etsa khetho e nepahetseng.
59 Joshua, lilemo tse mashome a mane hamorao, hoba a kene
lefatšeng la pallo, ’me e…ka ho ba mogenerale e moholo oa
sesole. Mohla ntoa ea hae ea pele, lira tsa hae li ne li thibeletse
ho fihlela a sa khone ho fihla ho tsona. Empa ka tumelo a
sheba Tsesabonoeng, hoba Molimo o file Moshe tšepiso ba sa
le Egepeta. “Ke le neile Palestina eohle.” ’Me ka tumelo a bona
marako a Jeriko a rapaletse fatše. ’Me a hoanta a potoloha le
ho potoloha, ka lihlomo tsohle, a se na pelaelo pelong ea hae,
empa a lumela hore Molimo o tla e etsa. ’Me eitseha terompeta e
lla, ’me batho ba hooeletsa, marako a heleha ’me ba hapa motse.
Hobaneng? O bone Ea sabonoeng.
60 Hopolang, pele a etsa sena, o ne a tsamaea thapama e ’ngoe,
’me a bona Monna ea emeng pel’a lerako, a tsomutse sabole ea
Hae. ’Me Joshua a tsomula sabole ea hae a tloha ho ea kopana le
Eèna. ’Me a re, “Na u emela rōna? Na u emela sera?”
61 ’Me Monna a araba a re, “Ke ’Na Molaoli oa Makhotla a
Morena.” Joshua o tsebile ntoa e le ea hae lekhatheng leo.

62 ’Me lōna batho, mona, bosiung bona, ba tletseng sebe
lipelōng tsa lōna…Ha ke bolele hore u phela bohloleng. Ha ke
bolele hore u a tahoa. Ke bolela, sebe ke “ho se lumele.” ’Me ka ho
se lumele pelōng ea hau, ha u ka bula pelō ea hau feela ua koala
mahlo a hau, ’me u shebe Molaoli e Moholo E leng motlalahohle
bosiung bona, lefatše le tla namalla maotong a hau, ’me u tla
hlohlora tlamo e ’ngoe le e ’ngoe ea sebe ho uena. Matsatsi a
pelaelo a tla fela. Oh, ho bokoe Lebitso la Morena!
63 Ha ke bolelloa noha e ka hohela leihlo la nonyana, le ho reba
nonyana eo, ka boloi ba eona le ka ho tona mahlo a eona, ho
fihlela, tjena, ha nonyana eo e ka tsotella noha metsotso e ’maloa
feela, nonyana eo e tla phuphusela ’me e shoe bohatsu ka botlalo.
’Me noha e tla tšoara nonyana.
64 ’Me nka e lumela, hobane ke tseba noha e ’ngoe, liabolosi,
haeba a ka hohela leihlo, ka boupelli ba hae, ka rokon-
rolo ea lona ea sejoale-joale, le ka mabenyane a lona ’ohle a
lefatše. Haeba a ka u tšoara le ka mohla, mofumahatsana kapa
mohlankana, nako e lekaneng feela ho u reba, u tla phuphusela
empa u ke ke ua lokoloha. O tla u tšoara ho fihlela a u metsa
sebeng.
65 Mokhoa o le mong, ha ke bolelloa, nonyana eo e ka bang le
monyetla, ke ho tlosa mahlo a eona ho noha. ’Me e ke ke ea khona
ho sheba letho le sele, hobane e eme, e tonnemahlo. Empa ha e ka
tlosa mahlo a eona ho noha, ’me ea lelala holimo ’me ea tsokotsa
mapheeo a eona, e tla fofela hole moo noha e sa fihleng teng.
66 ’Me haeba u kile ua louoa ke mahalihali a lefatše le lintho
tsa lefatše le hoselumele ho hohelang pelo ea hau, ho u bolellang,
“Oh, phela sejoale,” tsokotsa hlooho ea hau, bosiung bona, ’me
u lelale ho Ea sa Bonoeng, Morena Jesu, ’me u otlolle mapheo a
hau a thapelo ho fihlela u fofa moo a sa fihleng teng le ho tsoa
litleneng tsa hae.
67 Haeba a ka bua le uena, ’me a re e…ho re, “Pholiso ea
Khalalelo e fosahetse,” tsokoletsa hlooho ea hau hole le eena, ka
potlako. Haeba a ka u bolella, ho re, “Temoho ea moea ke ho bala
mohopolo,” tsokotsa hlooho ea hau ho tloha ho eena, hang, ’me
u sbele holimo ho Tsesabonoeng.
68 Joaloka Elisha ha a boleletse Gehazi, mohlanka oa hae mane
Dothane. A ntse a qamaka, lebotho la Siria le ne le le teng. Ntho
e ’ngoe le e ’ngoe e ne e le teng ho ba phetšela, hoba monna enoa
oa Molimo o khonne ho bolella morena oa Iseraele seo morena
wa Siria a neng a se nahanne ka phaposing ea hae ea ho robala.
69 E reng ke bue sena bosiung bona, mokhupi oa ka. Hore
Molimo o sa phela, ’me O sa tšoana le mohlang oo. A ka tseba
mehopolo ea hau le seo u se nahanneng hona joale. Joale u
tlameha ho sheba litholoana tsaMoea, ho bona haeba e leMolimo
oa histori o tsohileng hape. Ruri.

70 ’Me mohla tlokotsi e kholo e fihlang, etsoe e etsahala
kamehla, mohla Gehazi, e leng setho se fofo sa kereke, mohla…
O ne a sa bona seo Elisha a se boneng.
71 Hobane Elisha o ne a tloaetse ho tsamaea ka tumelo, ’me a
shebile Tsesabonoeng ka linako tsohle, ’me o tsebile Molimo o
boletse ho Lipesalema, “Mangeloi a Molimo a larile le ba Mo
tšabang,” hoo ho ne ho lekane Elisha.
72 Empa Gehazi o ne a e lumetse ka mokhoa o sa tlalang. E ne
e le setho sa kereke feela.
73 Ka hona, Elisha a re ho Morena, a re, “Morena Molimo,
hlahisa pontšo mona. Tutubolla mahlo a monna enoa feela ’me a
bone se mo teetseng hare.”
74 ’Me eitseha Molimo o tutubolla mahlo a hae, a bona lipere
tsa Mollo, li huloa ke makoloi a Mollo, ’me li teetse moporofeta
eo oa khale hare. Li ne li le teng ka linako tsohle, feela a sa li
bone.
75 ’Me bosiung bona ke tla bua hona hoo, ho re,MolimoOkileng
oa ema koana khaolong ea 1 ea Libuka tsa Liketso, ’me ha A
nyolloa, ’me maholimo a kena tlas’a maoto a Hae, eena Jesu eo o
itse, “Bonang, Ke na le lona kamehla. Nke ke ka le tlohela leha e
le ho le lahla. ’Me mesebetsi eo Ke e etsang le tla e etsa kamehla.
Ke tla ba le lona, le ka ho lona, ho isa bofelong ba lefatše.”
76 Ke bolelloa ke bafofisi ba lifofane tsena mona, lifofane
tsa jete tse lebelo. ’Me ba re sefofane, ha se fihlela lebelo le
ikhethang, se a reketla se a thothomela, ’me ekare liboutu li tla
phochoha ho sona, mapheo a khaohe, ho fihlela ba feta moeli
oa molumo. Empa hang hoba li fete moeli oo oa molumo, ba re
sefofane se fofa feela, ka bolokolohi feela, ha se feta moeli oa
molumo. Ke eona tšitiso e kenang tseleng ea sefofane, ha se feta
molumo oa sona, ebe se matha ka bolokolohi.
77 Oh, hola Kereke ea letsatsi lena e ka rapela ho fihlela e feta
lerako la sebe, le lerako la ho se lumele, ba ka hoeletsa tlholo
ea Molimo o phelang, hang ha ba feta lerako leo; ka ho sheba
Tsesabonoeng, le ho lesa lefatše ho reketla le ho etsa seo le se
batlang. Empa Molimo o phelang o teng. ’Me ha re lahleheloa ke
ho se lumele ha rona le ho se lumele ha rona ho Eena, ’me re feta
moo nqalong eo lefatše le reng, “Matsatsi amehlolo a fetile,” e a u
sisinya. “Oh, ha ho ntho e kang kolobetso ea Moea o Halalelang,”
e a u makatsa.
78 Empa ha u ka sheba feela Tsesabonoeng, ho Molimo O e
tšepisitseng, “Hobane pallo ena e etselitsoe lona le bana ba lona,
le ba leng hole kaofela, baoMorenaMolimo oa rōna a tlang ho ba
bitsa.” Ha u ka sheba Lentsoe le bokoang le reng, “Jesu Kreste
esale eena maobane, kajeno, le kamehla,” sokollelang lihlooho
tsa lona nqa eo, ’me le hatelle pele, ho fihlela le feta thothomelo
eo, ho feta meeli ea ho se lumele, le meeli ea sebe, le meeli
eohle e bonahalang e le sitisa. Ke moo u tla fofa o lokolohile



HO TALIMA TSESABONOENG 13

tumelong ea Molimo, o tseba hobane lintho tsohle li ka etsoa.
Joale ha ho tekanyetso, ba rialo, ho hang, lebelong leo sefofane
se ka le tsamaeang. Haeba lebelo la sefofane le sa lekanyetsoe,
ha ho meeli mahlohonolong ao Molimo o tla a tšollela holim’a
molumeli ea tlang ho lumela. Lengolo le Mo tlaleha e le “eena
maobane, kajeno, le kamehla.”
79 Jesu o boletse, mohla A ne a lefatšeng mona, “Ha Ke etse
letho pele Ntate oa Ka a Mpontša.”
80 Mohla mosali selibeng a tlileng ho Eèna, ’me e le Mosamaria.
Pele, monna o tlile ho Eena, ’me lebitso la hae e le Petrose. ’Me A
re homonna enoa, “Lebitso la hau u Simone, ’me lebitso la ntatao
ke Jonase.” O tsebile taba eo joang? ’Metli enoa ea ithobileng
oa Monazarene o tsebile joang hore lebitso la monna eo e ne e
le Simone, ’me lebitso la ntatae e ne e le Jonase? Hobane O ne
a apesitsoe Matla a neng a ka sheba Tsesabonoeng. A se ke a
sheba liletere tse ngotsoeng. A sheba Tsesabonoeng, Molimo oa
Leholimō.
81 Ka potlako, ba tloha ba lata monna e mong, ho pota thaba, a
tsoa hole limaele tse ngata. ’Me hoba a ’molelle tseleng, seo Jesu a
se entseng, ntle le pelaelo Nathanaele o e belaetse haholo. Empa
hang ka pel’a sefahleho sa Jesu, Jesu o itse ho eèna, “Bonang
Moiseraele eo ho seng mano ho eèna.”
82 Monna enoa o e entse joang? Ho ne ho semotho ho Eèna ho re,
“Thaka lena keMoiseraele.” O e entse joang? Ha A e bala bukeng
efe. Empa O ile a sheba Tsesabonoeng, ho Molimo O tsebang
qetello esale qalong.
83 ’Me a re, “Rabbi, U ntsebella kae?” Nathanaele a rialo.
84 A re, “Le pele Filipi a u bitsa, u sa le tlasa sefate, Ke u bone.”
O ne a etsa’ng? Ho sheba Tsesabonoeng.
85 Mohla mosali selibeng, Mosamaria, a tsoang, ’me O itse,
“Mphe metsi.”
86 ’Me o itse, “Seliba se tebile, ’me ha U na letho ho kha ka
lona.”
87 A re, “Empa holane u tsebile Eo u buang le eèna, u ka be u
kopile metsi ho ’Na.”
88 ’Me a batlile ho tseba eo a buang le eèna. ’Me oMo tsebile e le
Mojuda, ’me O…Ho re, “Ha se moetlo ho lona Bajuda ho kopa
rōna basali ba Samaria ntho e joalo.”
89 ’Me eaba moqoqo o tsoelapele ho fihlela Jesu a qhautsa moea
oa hae. ’Me A re, “Ea lata monna oa hau, le tle koano.”

A re, “Ha ke na monna.”
90 ’Me A re, “Ke hantle. U bile le banna ba bahlano. ’Me le eo u
phelang le eèna joale ha se monna oa hau.”
91 ’Me a re, “Rea tseba Messia mohla a tlileng, O tla re bolella
lintho tsena, empa Uena u Mang?”

A re, “Ke ’Na ea buang le uena.”
92 ’Me a matha a kena motseng a re, “Tloong, le bone Monna,
Ea mpoleletseng tseo ke li entseng. Na enoa ha se Messia?”
93 ’Me mohla Jesu, mohla a ne a tloha lefatšeng, ka mora
tšebeletso ea hoo lefatše ho pota, lefatše le tsebjoang la letsatsi
leo, O itse, “Mesebetsi eo Ke e etsang, le tla e etsa le lona.”
Mamelang ho tsamaea ha Hae. “Bonang, ho se ho se hokae, ’me
lefatše (le bonoang, hlalefo, tsoelopele, mahlale), lefatše ha le sa
tla Mpona.” Ke boporofeta hantle. Bo ke ke ba fetoha letho haese
ho ba ’Nete. Jesu Kreste o e buile. “Molumeli oa hlalefo, lefatše,
ha le sa tla Mpona. Empa, lona le tla Mpona, hoba Ke tla ba le
lona, le ka ho lona, ho isa bofelong ba mongoaha. ’Me mesebetsi
eo Ke e entseng, le tla e etsa le lona. ’Me le tla etsa le e mengata
ho ena, hoba Ke ea ho Ntate oa Ka.”
94 Molimo o moholo ona le Ntate eo re buang ka eèna, ha se
ntho e kileng ea eba teng. Ke ntho e leng teng. ’Me ha batho
ba Hae, ba bitsoang ka Lebitso la Hae, ba ka tšela moeli oo
oa seo lefatše le se buang, seo kereke e tlamehang ho se bua,
seo mahlale a tlamehang ho se bua, le ho sheba seo Molimo a
tlamehang ho se bua; motsotsong oo, u tla tšela thothomelo eo ea
ho se lumele le ho lokoloha, ho tsoa moahong ona, bosiung bona,
u thabile kamoo u ka khonang; ho sebeletsa Molimo, ho ikutloa
u lokolohile, libe tsohle li nyametse, ho folisoa maloetseng a hau.
Khele, ho tla babatseha! Molimo e ke ke ea e-ba Molimo oa toka,
o ka putsang motho e mong ka tumelo ea bona, ’me a sa hlomphe
e mong. A ke ke a khona. Efèla ha Molimo o ntšitse leukemia ho
ngoanana eo mohla a robetseng mono; le se seng sa likokelo tse
khabane, Johns Hopkins, se ka fumanoang; ’me maoto a hae a ne
a foforeha. ’Me hora e le ’ngoe hoba thapelo e etsoemona, ngoana
eo o tlalehiloe a “phetse ’me a folile,” ke lingaka tsona tseo.
95 Molimo o ke ke oa loka, ho lumella Mokonkrese Upshaw,
esale a lutse setulong sa bakuli lilemo tse mashome a tšeletseng
a metso e tšeletseng, a robehile mokokotlo, a tsamaea joaloka
Mongh. Roosevelt, ’me a folise monna eo a mo ntše setulong seo,
ka pono, ’me hamonna emong a lutse ka ho tšoana, ’me a kopane
le tumelo eona eo, Molimo o tla be o sa loka ho folisa e mong le
ho tlohela e mong. O lokile.
96 Ke rona, metsoalle. Hola re ka tšela moeli oo oa molumo! Ha
re ka fihla moo ho sa etseng phapang hore ke mang ea e buang!
Ha feela Molimo o itse ke ’Nete, tsoelapele.
97 Esale ke hopotse thothokiso eo bukeng ea ka ea sekolo, ke sa
le moshanyana holimo mona tseleng. Bongata ba lona banna le
basali thaka tsa ka le a e hopola. “Sesisa Qhoba! Sesisa qhoba le
ho qhoba!”
98 Mohla Christopher Columbus a ne a fuoa likepe ke
mofumahadi oa Spanishi, ’me a…hobane, pelōng ea hae, o bone
pono ea lefatše le le khilikoe. ’Me a batla a sa khone ho e kholisa.

A sa amane le eona ka letho, empa e ne e le monna oa pono. O e
lumetse.
99 ’Me eitseha a fuoa sekepe, ka sehlopha sa bahōlehuoa,
makoala; bao e ne e le litho tsa kereke ea hae, sehlopha sa
bakoenehi, sehlopha se nyahameng ’me sa leka homo nyahamisa.
“Ho se ho se hokae ’me re tla lepella lefatšeng re oele. Noha e tla
hlaha botebong ba leoatle, e ikhare ka mekoroana ena e e hulele
botebong. Joale bua, mophaphathehi ea sebete, bua! U tla reng?”

A re, “Sesisa qhoba! Sesisa qhoba! Sesisa qhoba u qhobe!”
100 Molimo, re fe banna kaKerekeng, ba kang bao. Ha ke tsotelle
seo lefatše la mahlale le se buang. Ha ke tsotelle seo lefatše
la bolumeli le se buang. Ke nka Molimo Lentsoeng la Hae, le
ho sesisa ke qhoba. Ho sesisa hofihlela u tšela moeli. Re ne re
tloaetse joalo, kerekeng ea khale mona, ho bina thokonyana e
kang ena:

Ke tšetse moeli o arolang,
Ke siile lefatše morao.

101 Haeba ho kile ha fihla mohla Kereke e hlokang ho tšela mola
oo e u arolang lipakeng tsa tumelo le ho se lumele, ka pono, le
ho sheba Tsesabonoeng ka tumelo, ke hona joale. Keha mohla u
sieang ntho e ’ngoe le e ’ngoe ka mor’a hau, pelaelo e ’ngoe le
e ’ngoe, mokhathala o mong le e mong, ntho e ’ngoe le e ’ngoe
e reng u ke ke oa ba Mokreste, “Ke tsubile halelele haholo. Ke
noele halelele haholo. Moena Branham, ke phetse bohloleng.” Ha
ke tsotelle seo u se buang le seo u se entseng, leha libe tsa hau
li ka ba khubelu; hang ha u tšela mola oo oa moeli, oa liabolosi
ea lekang ho u hlorisa, a re u ke ke ua e khona, u ke ke ua e
khona. Ho re, “Nka e etsa, hoba Jesu o itse, ‘Ea ratang, a tle a
noe metsing a seliba sa Bophelo, feela.’” E siee ka morao.
102 Ha lona batho ba kulang, le fohlile mola oa thapelo ka mora
mola oa thapelo, ’me le rapeletsoe, u etetse lingaka, u entse
tsohle, ’me lefu le sa ntse le lutse monyako oa hau. Ha u fihla moo
u reng, “Ha ke tsotelle seo ngaka e se buang. Ha ke tsotelle seo
lefatše la mahlale le se buang, Jesu Kreste o nketselitse tšepiso.”
Feta moeli oo oa lithothomelo tsa moea oa hau, hore u lokolohile.
Ha ho letho le ka u sisinyang. U tla sesisa u kene pholisong ea hau
ruri joalokaha ke eme sefaleng sena. Ha u sa tla hlola u sheba nqa
eo. U tla sheba nqa ena.
103 U lokolohile linthong tseo: Ho re, “Matsatsi a mehlolo a
fetile. Ha ho ntho e kang pholiso ea Khalalelo. U ke ke ua fola.
Bothata ba hau bompefetse haholo.” Sesisa qhoba, holim’a eona.
Hloella marako koana, ho fihlela tsohle li lokolohile, thapo ka
’ngoe le tlamo ka ’ngoe e khaotsoe, thothomelo ka ’ngoe e setse
morao, ’me u lokolohile, ’me u lokolohile ruri.
104 Jesu Kreste, Mora oa Molimo, o behile ka Kerekeng, bakeng
sa lona batho, bakeng sa lintho tse kang tsena. Pele O beile
baapostola, eaba, kamorao homoo, O romela baporofeta, e ntano

ba baruti, balisa, le baevangeli, ho thasisetsa Lentsoe lena, ho
kholisa hobane Ke moruti ea itseng e moholo. Ha ke re o tlameha
ho apesoa Ph.D. A ka tseba hanyenyane kaBibele ho feta—ho feta
ngoana ea lilemong tsa hae tsa bocha. Jesu o tsebile Mangolo ho
feta, mohla a leng lilemo tse leshome le metso e ’meli, ho feta
Bafarisi bohle, kapa bahale ba khale ba rutehileng. Ka hona, le
a bona, ha e qose kelello ea hlalefo. E qosa pelō e inehetseng
thatong ea Molimo.
105 Haeba Jesu Kreste, Mora oa Molimo, a tšepisitse, Bibele ena,
ho re, “O tla pholosa ho isa lipheletsong.” Haeba A tšepisitse,
“Lintho tseo Ke li etsang le tla li etsa le lona. Ke tla ba le lona ho
isa bofelong ba lefatše.” ’Me ha Jesu eo a ka fihla bosiung bona,
le ho re kenya taolong ea Hae, ’me re ka itokolla ho se nahane
hore na e tla etsoa joang, empa ho sheba Tsesabonoeng, ho
Molimo O e tšepisitseng. “Seo Ke se entseng ho mosali selibeng,
Nka u etsetsa sona. Eona pontšo eo Ke e bontšitseng lefatše, ho
Mojuda le Mosamaria ’moho, Ke tla e bontša hape matsatsing a
Balichaba.” Haeba A ba etselitse eona, le ho Ipaka e le Messia
joalo, le ho etsa ntho efe feela le ho re lesa ho kena ka hlalefo,
e tla be e se toka. Ekabe’ba ha se Molimo o lokileng. O tlameha
ho hlahisa pontšo eona eo. Ha A ka fihla bosiung bona, le ho
reketlisa mohaho ona le ho Ipontša, hore O a phela, ka ho etsa
tsona lipontšo tseo, e tlameha ho qhibilisa pelo ea moetsalibe e
mong le e mong ka ho eena. E tlameha ho emisa mokuli e mong
le e mong ka maoto a hae le hoMo rorisa, le ho tšela mola o mong
le o mong oa thothomelo, le ho kena mechoporong moo Molimo
o ka u folisang le ho u phekola.

Nahanang lintho tseo re sa rapela.
106 Molimo ea mohau le Rabosafeleng, Eo e neng e le Molimo
le pele athomo e hlaha sebakeng, ’me e tla ba Molimo mohla
athomo e ’ngoe e leng sieo. Uena Ea bopileng lefatše le ho le
lekanya matsohong a Hau, le ho le tšollela sebakeng, le ho re,
“Leseli le be teng,” ’me leseli la eba teng. Mantsoe a Hau a ke ke
a hloleha, ’me Le ke ke la hloleha bosiung bona, hoba O entse
tšepiso. “Mehlolo e tla tsamaea le ba lumelang ke eona ena.”
Lentsoe leo ke ’nete. Morena Molimo, re a tseba hore pholiso ke
ntho e rekiloeng Kalvari, joalo feela kaha pholoso e entsoe. ’Me
re tlameha ho sheba le ho phela, le ho lumela, le ho tšela meeli,
ho U kholisa hoba re tšepahetse. Molimo o Matlaohle, aba sena,
bosiung bona, batho ba tle ba lumele, ’me ba pholosoe libeng tsa
bona le maloetseng a bona. ’Me ke U kopa ho etsa sena tlotlisong
ea Molimo.
107 ’Me re sa inamisitse lihlooho tsa rōna, kea ipotsa, bosiung
bona, ba bakae kahare le kantle, ba ratang ho ipolela ho
Molimo. “Morena, ke—ke bile setho sa kereke nako e telele, kapa
mohlomong ha ke eso be sona. Empa, ruri, ho na le lefatshe le
le ngata le reketlang nqa ho ’na. Ke na le mabifi. Ke na le, oh,
ntho e sa ntumelleng ho fihla mono moo nka lumelang kamoo

ke tlamehang ho lumela. Na U tla e tlosa ho ’na, bosiung bona,
Morena? ’Me a nke ke tšele moeli oa sebe oa ho se lumele.” Na u
ka Mo phahamisetsa matsoho a hau? Molimo a u hlohonolofatse.
Ke botle. Oh, matsoho a mangata, hohle.

108 Morena, U bonamatsoho a bona. ’MeMoea oHalalelang, o ba
laetseng joale ho phahamisa matsoho a bona, A tle a ba lokolle
lithothomelong tsa lefatše, ho fihlela ba ka tšela e—e boupelli
bo qhoalisang ba noha, hore ho loma ha noha ea sebe, boupelli
ba lefatše lena la sejoale-joale bo se hlole bo ba eka hape. Ba
ke ba phahamisetse mahlo a bona ho Kreste hona joale ’me ba
Mo amohele joaloka Mopholosi oa bona, ’me re tla U rorisa. Ka
Lebitso la Jesu rea rapela.

109 ’Me joale, pele re mema bakuli le ba mahlomoleng, na ba
teng ka mona bosiung bona, ba kulang, ba hlomohileng ka tsela
efe, ea ka reng, “Oho Molimo, nke ke tšele moeli oa lerako, le
’na. Mphe tumelo ea ho tsoelapele ho parola mehopolo eohle ea
liabolosi ea reng, ‘U ke ke ua khona. U ke ke ua E fumana’”? Na
u ka phahamisa matsoho a hau, le ho re, “Molimo, nkhauhele.”
Molimo a le hlohonolofatse. O bona matsoho a lona bohle. A
hohle ka mohahong.

110 Joale, Ntate, abela ntho ho etsahala, bosiung bona, e tla
bontša batho bana hore ena ke ’Nete, Lentsoe la Molimo, le hore
U tla boloka tšepiso ea Hau ho bona, joaloka ha U entse ho
Abrahama, kapa hoMoshe, kapa homang feela. Kamoo,mohlaU
neng u bolella Petrose, “Tloo ho ’Na, holim’ametsi.” ’Me ha a ka a
theoha ho bona hore ke borogo bamofutamong tlas’ametsi. Ha a
ka a sheba ntho eo. O ile a sheba Jesu. Empa eitse ha a tsepamisa
mahlo a hae holima maqhubu, o ne a teba. Molimo, re a rapela,
bosiung bona, hore bao ba tsoang, bosiung bona, ba tšele moeli
oo oa maqhubu, ’me ba tla tsamaua hantle ho ea ho Jesu, ka taelo
ea Hae ho tla. Re utloe, Morena. ’Me joale nea mohlanka oa Hau
bohlale ho tseba seo a ka se etsang horeng ena, se tla hlahisa
mahlohonolo, pholoso ea pholiso, ’meleng le moeeng ’moho, ka
Lebitso la Morena Jesu. Amen.

Kea U leboha.

111 Joale ho lōna ba phahamisitseng matsoho a lōna. Ke tlil’o
le kopa taba. Ke tla fetola tšebeletso nakoana, bosiung bona.
Maobane bosiu re ba isitse phaposing. Bosiung bona, re tla leka
ho ba emisa mola, le ho tlisa sehlopha kalaneng. Ebe, hang hoba
tšebeletso ena e fete, ha molisa a nka tšebeletso, ke tla kopa, lona
ba phahamisitseng letsoho la lona, batho ba ka bang mashome
a mabeli kapa a mararo, ke batla le tle le khumame aletareng
ena, haeba u ne u hlile u tiile ha u phahamisa letsoho la hau, ua
bona, Molimo o tla e phethisa, haeba u hlile u tiile, ’me u ka bua
feela oa re, “Morena, tlosa thothomelo ka ’ngoe ea ho se lumele
ho ’na.” O tla e etsa.

112 Le a bona, u ke ke ua matha u lokolohile. U ke ke ua khona
lefatšeng la mahlale, ka sefofane. U ke ke oa e etsa lefatšeng, ka
moea, ha feela mehopolo ea hau ea botho le mehopolo ea hlalefo,
eo ke buang ka eona, e sa ntse e u tšoere. “Khele, eona…kereke
ena ha e lumele Hoo. Kereke ena…” Le se ke la nahana joalo.
Jesu ke Eèna Ea e buileng. ’Me kereke e u bolellang ho re, “E
fosahetse,” ke boporofeta ba bohata. Ha ke e bue ho khohlahala,
empa ke e bua ho tšepahala, hoba ke tla tlameha ho ema le lona
Kahlolong. Baruti bao, ba rutang lintho tseo, ba fositse. Joale e
reng…
113 Ho le bontša seo Jesu a se buileng feela, re tla bona ntho e
kholo, haeba e ka etsoa. Kea kholoa batho ba makholo a mabeli
mona ba tlil’o rapelloa. Ke batla ho le botsa taba, molaetseng
ona joale, oa Ho Talima Tsesabonoeng. Haeba Ea sa bonoeng a
ka Itsebisa a bonahala, e tlameha ho tšelisa moea oa hau lerako
ka leng. Haeba Ea sa Bonoeng, a ka Iponahatsa mona ho uena,
hobane O tšepisitse A tla e etsa. Joale hopola, ho…
114 Rōna re Balichaba. Joale, mohla A neng a le lefatšeng, ho ne
ho se motho ea Mo lebeletseng haese Bajuda le Basamaria. Rōna,
Balichaba maAnglo-Saxon, re ne re sa le bahetene. Re ne re
rapela lisèto; bontata rōna. Empa Bajuda ba ne ba Mo lebeletse,
le Basamaria ba ne baMo lebeletse. ’Me O tlile a paka hore E ne e
le Eo ba neng bamo shebeletse, ’me ha ba ka baMo lumela. Empa
ba bang ba bakhethoa baMo tsebile ’me baMo eleletsoe; Mojuda
le Mosamaria ’moho. Joale ho tla tšoana le ka Molichaba. Joale,
kamoo A Itsebisitseng Mojuda le Molichaba, hore O ne a…
115 Joale, ba itse, “Ebe le tla—ebe le batla ho Mo bolaela’ng?”

A re, “Kahobane E le Motho, o Iketsa Molimo.”
116 E ne e le Molimo le motho ’moho. Molimo e ne e le motho ea
kahare. Jesu e ne e le motho ea kantle. Kantle…Jesu o itse, “Ha
Ke etse letho ka Bonna haese seo Ke bonang Ntate oa Ka a se
etsa.” Mang le mang o tseba seo. “Seo Ntate a Mpontšang sona,
sona Kea se etsa.”
117 Joale shebang kamoo A Itsebisitseng batho ba Bajuda; ka ho
bolella Petrose hore e ne e lemang, ka ho bolella Nathanaele hore
e ne e le mang le seo a se entseng pele a fihla. Ke eona tsela. ’Me
ba itse, “Uena…” Nathanaele a re, hoba a utloe hoo, a re, “U
Kreste, morena oa Iseraele.”
118 Empa Mojuda ea sa lumeleng o boletse, kereke ea lefatše, ho
re, “Ke moloi. Ke liabolosi. Ke Belsebule.”
119 Jesu o itse, “Ha le rialo khahlano le ’Na, le tla tšoareloa
hona,” hobane e ne e le Bajuda. “Empa, ka mantsoe a mang,
matsatsing a qetelo mohla Moea o Halalelang o theohelang
holim’a Balichaba, lentsoe le le leng khahlano le Oona le ke ke la
tšoareloa le kamohla, lefatšeng lena leha e le lefatšeng le tlang ho
tla,” mohla Moea o Halalelang o tlileng ho etsa seo A se entseng,

hoba Moea o Halalelang o tla paka ka Eèna. Ka hona re ipea
maemong a nyarosang.

120 Joale, na le lumela Molimo e sa le Molimo o phelang? Na le
a lumela re phela matsatsing a qetelo a lekhathe la Balichaba?
’Me likereke li Mo shebeletse ho tla? ’Me na le lumela O ntse
a ba hlophisetsa ho Khutla ha Hae? Meriti ea ho Khutla ha
Hae e akheloa holim’a lefatše; mathata, mahlomola, linako tse
bohloko.

121 ’Me seriti sa ho Tla ha Hae se akhetsoe holim’a Kereke ea
Hae. ’Me lintho tsena tseo re li etsang ka Lebitso la Hae ke seriti
feela sa seo A tlang ho se etsa mohla A tlang. Ha re bona ngoana
a robetse mono, a bolaoa ke leukemia, a khutletse bophelong
metsotsong e mehlano, ke seriti sa mohla A tlang. Lerole le
lefatšeng le tla boela le tsoha ka botle ba bocha. Sena ke seriti
feela, empa ke ho u tsebisa hore O a tla. A re itokolleng ’me re
beelle ka thoko tlamo e ’ngoe le e ’ngoe joale.

122 ’Me ha A ka fihla, bosiung bona, le ho etsa tsona lintho
tseo A li entseng ho mosali oa Samaria le ho Mojuda, na lona
Balichaba le tla Mo lumela, le lokolle meea ea lona? Na le tla e
etsa? Phahamisetsang matsoho a lona ho Eena, le re, “Ke tla etsa
joalo.”

123 Joale re utloisisa ka phoso, ha re re “pholiso,” ha re re
“pholoso.” Ha ho motho ea ka u pholosang. Ha ke tsotelle seo
a se etsang, a ke ke a u pholosa; a ke ke a u kolobetsa ka ho
lekana metsing. A ke ke a etsa letho ho u pholosa. Kreste o a
u pholosa. Empa O u etselitse tsela ea ho pholosoa. A ka rera
Lentsoe, a ka kolobetsa ka metsi, empa Kreste o kolobetsa ka
Moea o Halalelang. Ke seo Johanne a se buileng, “Ke kolobetsa
ka metsi, empa Ea tlang ka mora ka o kolobetsa ka Moea o
Halalelang le Mollo.” Jesu a ka bontša lipontšo tsa Hae tsa ho
ba mona ha Hae, ho rera Lentsoe la Hae ka moreri, le ho theoha
le ho netefatsa Lentsoe leo ka ho ba ha Hae mona; empa u folisoa
ka tumelo ea hau. Ua bona?

124 Joale a re beng le tšabo kamoo re ka khonang; ’me, ka kopo
hleng, joale, ka kopo hleng. Ha ke re O tla e etsa. Empa re tlil’o
memamola omonyenyane oa thapelo holimomona. ’Me sehlopha
se teng ka mona, kea kholoa, ha ke sa fose, ba mpoleletse ba
ntšitse litlankana tse lekholo. Hoo ho bolela batho ba lekholo ba
lutseng mona ho rapelloa. Re tla li finyella, e ’ngoe le e ’ngoe. Ha
u sa nyahame feela ’me u baleha, re tla finyella e mong le e mong
oa lona. Le a bona? Re ke ke ra ba fumana bohle ka nako e le
’ngoe, le joalo re ke ke ra ba emisa bohle ka nako e le ’ngoe. Empa
re ka emisa ba bang ba bona ka nako, mohlomong ba bane, ba
bahlano, kapa ba tšeletseng, sohle seo re ka se fihlisang kalaneng
mona, kapa holimo-le-tlase lephakong, moo re ka ba emisang,
hoba re se na sebaka. Empa ha Molimo o ka ba etsetsa seo A se

entseng, ho Ipaka A le teng mona, ke moo re tlamehang ho sheba
Tsesabonoeng le ho lumela.
125 Lona bohle batho ba kulang ba phahamisitseng letsoho la
lona, ha Jesu a ka tla ’me a etsa seo A se entseng mohla A ne a le
lefatšeng mona, ka mebele ea batho…
126 Ke ne ke maketse tsatsi le leng, ha ke bona e mong oa baruti
ba baholo, ka nahana, lefatšeng. Ke monna e moholo. Le se ke la
nkutloisisa ka phoso. Billy Graham, eo Morena a mo sebelisang,
monna e moholo. Empa e ne e le seratsoana pampiring, seo ba
bang ba…motho o ’moleletse nqa e ’ngoe, ’me a batlile ho tseba,
“Ho ka thoeng ka botrintase? Na ho ne ho ena le, hantle-ntle,
Melimo e meraro, kapa ho ne ho ena le Molimo o le mong feela?”
127 ’Me Billy Graham a mo araba, le ho re, “Ha eso senoloe le
joale.” Re tšoere pampiri ena.
128 Oh, moena, u se ke ua lumela Melimo e meraro. Molimo
o mong feela. Ho na le liofisi tse tharo tsa Molimo o le mong
oo. Bontate, Bomora, le Moea o Halalelang; Molimo o theoha
Leholimōng. O ile a lula thabeng, ka Topallo ea Mollo. O ile oa
theoha ’me oa etsoa nama le ho aha hara rona, joaloka Mora,
ho tsoa ho boNtate. ’Me joale o ahile Kerekeng ea Hae, joaloka
Moea o Halalelang. Molimo o le mong! E seng Melimo e meraro.
Molimo o le mong! Le a bona? Molimo o le mong!
129 Joale, shebang, mehleng ea Hae mona lefatšeng. Mamelang
ka hloko joale. Mehleng ea Hae mona lefatšeng, O boletse sena,
“Ho se ho se hokae, ’me lefatše ha le sa tla Mpona, empa lona le
tla etsa joalo. Ke tsoa ho Molimo, ’me Ke khutlela ho Molimo.”
Ke ba bakae ba tsebang hore Lengolo le rialo? Be, seo A neng a le
sona mohla A ne a le lefatšeng mona, O tšoanetse a be a khutlile
ho etsa hona hoo. “’Me ho se ho se hokae, ’me Ke tla ba le lona,
le ka ho lona. ’Me mesebetsi eo Ke e etsang le tla e etsa le lona.”
Le a bona? Hoo ho Mo etsa ea tšoanang. Lekala lona leo, le lula
le tsoa ho Morara feela. Ua bona? Ua bona? Lekala le lengmona,
mongoaha o mong oa kereke mona, o mong mona; ke makala a
tsoang ho Morara. Joale Mo lemoheng lekaleng mono.
130 Mehleng ea Hae mona lefatšeng, O itse O tsoa ho Molimo,
eona e le Topallo ea Mollo, ’me O itse O khutletse ho Molimo.
131 Kamora lefu la Hae, kepelo le tsoho, Pauluse o ne a le tseleng
ea hae e theohelang Damaseka, ’me Ntho ea mo otla ea mo lihela
fatše. Le sa e hopola? Liketso, khaolo ea 8, kea kholoa. ’Me
eitseha a lelala, Topallo eo ea Mollo e neng e le lefeelleng, Jesu
Kreste o ne a fetohile Topallo ea Leseli e foufalitseng mahlo a
hae. Na ho joalo? Eaba O khutlela ho Molimo. ’Me Pauluse o
itse…

A re, “Saule, Saule, u Ntlhorisetsa’ng na?”
A re, “U Mang, Morena?”
A re, “Ke ’na Jesu.” E ne e le Topallo ea Mollo.

132 Ke bua taba ena ho tabernakele, ha se ho thunthetsa
borapeli, empa na lea tseba Eena eo, oona Moea oo, o na le rōna
joale? Re na le setšoantšo sa Hae se leketlileng mona, ka lefatše
la mahlale. ’Me lipontšo tseo A li entseng morao mono, li supa
hobane O sa ntse a phela Kerekeng ea Hae; e seng pontšo ea
mofuta o mong, empa pontšo e tšoanang. “Ho se ho se hokae,
’me lefatše ha le sa tla Mpona,” hlalefo, “empa, lona,” ba fetileng
lerako la molumo, ho lumela Lentsoe, “le tla Mpona.” Ke tšepa
hore u teng “bo-lona” bosiung bona.

A re rapeleng.
133 Morena, joale, tšebeletso eohle, e tla lokela ho ba Uena, ka
mora mantsoe a kang ana, ho thasisetsa hore U boletse ’Nete.
Ke U rapela ho aba mahlohonolo ana, ka Lebitso la Jesu Kreste.
Amen.
134 Joale ba bakae…Lona ba tšoereng litlankana tsa thapelo
ka mona, re ke ke ra le phahamisa bohle hang. Empa ha u sa
nyahame feela, bosiung bona, hosane bosiu, Sontaha le Sontaha
bosiu, joalo-joalo, re tla u fumana. Empa joale ha re qaleng
bosiung bona, re qale re nyolle ba ’maloa feela. ’Me ba tšoereng
litlankana, ba sa khoneng ho tsamaea, ke tla le bitsa ka bonngoe
ka bonngoe ke le bee mona. Ha u sa khone ho tsamaea, ha ke
bitsa nomoro ea hau, phahamisa letsoho la hau, ’me diashara tse
ling mona li tla tla le jara. Ho lokile.
135 Setlankana sa thapelo sa palo ea ’ngoe, ke mang ea se
tšoereng? Phahamisa letsoho la hau haeba setlankana sa thapelo
sa palo ea ’ngoe. Phahamisa letsoho la hau. Ehlile. Motho e
mong a ka tšoha a sa khone…Be, mohlomong ke ne ke fositse.
Billy o kae? Mohlomong e ne e le…Eng? [Motho o re, “A
’ngoe?”—Mohl.] E, ho lokile. Ha u khona ho tsamaea, monghali,
tloo koano hantle.
136 Setlankana sa thapelo sa palo ea peli. Ha u khona ho
phahamisa matsoho a hau, phahamisa letsoho la hau. Ho lokile.
137 Palo ea tharo. Hantle mona, na u ka tla hantle mona, ha u
khona. Joale, ha u sa khone, se phetse ho tsokotsa letsoho la hau,
’me ba bang ba tla tla u jara. Palo ea tharo.
138 Palo ea ’ne. Tlhaku eo ke efe? [Moena o re, “J.”—Mohl.] J? Ho
lokile. Palo ea ’ne, na u ka phahamisa letsoho la hau. Leleiti le
ka morao, le se le eme ka maoto a lona.

Palo ea hlano.
139 Joale ha Billy a theoha ho aba litlankana tsa thapelo, kapa
Leo, kapa Gene, Moena Wood, kapa mang ea li abang, ba
nyolohela koano ka pel’a lōna, le ho tsoaka litlankana tseo,
’moho, le ho le fa setlankana sefe sa thapelo seo u se batlang. Ua
bona? Ho ho uena, fumana setlankana sa hau feela. U ka…E
mong ea lutseng pel’a hau a ka fumana palo ea ’ngoe, ea latelang

a ka fumana palo ea leshome le metso e mehlano, morao mona a
fumane palo ea peli. Li tsoakane feela. Ho lokile.
140 Setlankana sa thapelo sa palo ea tharo, se tšoeroe ke mang?
[Motho o re, “Ka mane.”—Mohl.] Ka mona? Ho lokile.

Palo ea ’ne.
141 Palo ea hlano. [Motho o re, “Ke tšoere palo ea hlano.”—Mohl.]
Palo ea hlano.
142 Palo ea tšelela. Motšeo koana ka morao, ho lokile. Ka kōpo,
morao mono, lumellang leleiti leo ho feta.
143 Palo ea supa, na u ka phahamisa letsoho la hau. Sa hau ke
palo ea supa, khaitseli? Ho lokile.
144 Palo ea robeli, na u ka phahamisa letsoho la hau, ha u khona.
Mofumahali hantlemona, palo ea robeli. Ho lokile, khaitseli, nka
sebaka sa hau.

Palo ea robong. Leleiti lena mona. Ho lokile, khaitseli.
145 Palo ea leshome. [Motho o re, “Hantle mono
khoneng.”—Mohl.] Ho lokile. Palo ea leshome. Ha re—ha re
e phomotseng hona hoo, hobane re ntse re petetsana mono
hanyenyane. Ha ba ka checha nakoana feela, hleng. Be, re tla
nka leshome. Joale, kea kholoa…U tšoere leshome, ha ke re,
khaitseli? Ha le ka tsamaea hantle, bahlomphehi bao hantle
mono, ba tla le kenya moleng. Joale, ho lokile.
146 Ke ba bakae? [Motho o re, “Robong.”—Mohl.] Palo ea robong
ha e eo. [Motho e mong o re, “Che. Hantle mona, Moena Billy.”]
Oh, mono—mono, ha a khone, oh, haeba a sa khone ho tsamaea,
a lule mono feela le mo tlise ha palo ea hae e bitsoa. Ho lokile.
Feela ha palo ea hau…Ha u sa khone ho ema halelele, khaitseli,
ema feela ho fihlela palo ea hau e bitsoa, u ka tla. Ho lokile. Ho
lokile, feela—feela lulang fatše. Ho lokile. Joale, haeba a sa khone
ho tsamaea, be, ha palo ea hae e bitsoa, ba bang ba bona ba tla
mo jara ba mo tlise mona, kapa eng hape. Hoo ho itoketse. Ho
lokile.
147 Palo, lipalo tse ling tseo re sa li tholang e ne e le life? [Moena
o re, “Ke tsona kaofela.”—Mohl.] Ke phetho. Ho lokile. Joale
re tšoere ba bakae? Na ke qetello ea mola hantle mono? Be, ho
lokile.
148 Joale, ke batla ho tseba lona bohle moleng ona, ba emeng
moleng mona joale, Ke batla ho le botsa potso ena. Na le lumela
ka ho shoelella hore Jesu Kreste ke Mora oa Molimo? ’Me le a
lumela O tsohile bafung? ’Me ha A shoa joale, empa O a phela.
Na le lumela hore—hore A ka khona le ho etsa seo A se entseng
mehleng ea Hae mona lefatšeng? ’Me na le lumela A rometse
Moea oa Hae ka hara Kereke ea Hae, ho ntšeletsa mosebetsi oa
Hae?

149 Ke ba bakae ba lona e leng basele ho ’na, phahamisa letsoho
la hau? Ha ke u tsebe. Ho lokile. Ha ke u tsebe. Ho lokile. Ho
lokile. Na e ne e le letsoho le leng le le leng? Matsoho ’ohle a ne a
phahame, hore ba ne ba sa ntsebe? Ho lokile. Ke molata bathong
bao. Ha ke eso ba bone.
150 Ke ba bakae ka mohahong ba sa ntsebeng, ha ke le tsebe.
Che, ha u a tlameha ho ba holimo mona, hohle feela. Be, kea
bona, halofo ea phutheho ke basele. Ho lokile. Haeba ke le osele
ho uena, ke batla ho u botsa kantle mono e—e letšoeleng. Hola
Jesu a ne a phela kajeno…’Me le bone haeba lena e le Lengolo.
151 Mosali o kile a tšoaroa ke bothata bo boholo, phallo ea mali.
E se e mo hlophile lilemo tse ka bang leshome le metso e ’meli,
kea kholoa, kapa ho feta. ’Me a sebelisitse chelete ea hae eohle
lingakeng.
152 Banana ba babeli ke bana ba lutse mona litulong tsa bakuli.
Na lea lumela, banana, hore Jesu o tsohile bafung? Na u shebile
ho Eèna bosiung bona ho fola? Na u na le—na u na le…Na u
tšoere setlankana sa thapelo? Ho lokile. Ha se eso bitsoe feela.
Ho lokile. Tšepahala feela. Ho lokile.
153 U se belaele. Lumela feela joale. ’Me ha setlankana sa hau se
sa bitsoa bosiung bona, khutla feela hosane bosiu, ua bona. Lula
feela…Ho sa tsotelehe, lula u tla, ua bona, e tla fihla mona. ’Me
ha u a tlameha le ho fumana setlankana sa hau. Lumela feela.
Sheba se etsahalang.
154 ’Me ho lōna kantle mono letšoeleng, ba se nang setlankana
sa thapelo. Ke batho ba bakae ka mona ba se nang setlankana
sa thapelo? Phahamisang matsoho a lona. Shebang mono. Joale
lōna ba se nang setlankana sa thapelo, haeba batho bana
mona…
155 Ke tla li tšetleha holim’a Lengolo. Sohle seo re tlamehang ho
se etsa se tšoanela ho khema leMangolo, ho qala hoGenese ho isa
ho Tšenolo. E ka khona e beMolimo. Joalokaha ke builemaobane
bosiu, e ka khona ho be joalo “ho tloha tšimolohong.” Ua bona?
Joale, haeba u se na thapelo…Bana ba tšoereng setlankana sa
thapelo mona, Ke tla ba botsa Mangolo joalo ka ha a ne a bolela
ka Bibeleng, banna le basali.
156 ’Me ho lona kantle mono, ba se nang sena, e—e setlankana
sa thapelo, le sa tlo kena moleng, bosiung bona. Joale, hosane
le ka fumana litlankana tsa thapelo hape. Empa joale…’Me o
tla qetella. Ba bangata, ’me re tla ba fetisa mona, ka mokhoa
o itseng, le ho ba rapella, ha le ka mamella feela. U se ke ua
potlaka; le a bona, ebe le qala ho thothomela ka bolona. Le a
bona? Ema feela, ho re, “Molimo, ke ’na enoa. U a ntseba.” ’Me
—’me, hape, u bue sena.
157 Lengolo le teng ka Bibeleng, moo mosali enoa a nang le
phallo eamali, ’me a feta har’a sehlopha sa batho ba neng ba leka
ho mo khutsisa. ’Me a batlile ho fihla ho Mong’a hae, Morena

Jesu. ’Me qetellong a fihla moo A neng a le teng, hoba a itse
pelōng ea hae, “Ha nka ama seaparo sa Monna eo, ke tla fola.”
Ba bakae ba utloileng pale eo? Joale, Jesu, a tsamaea le letšoele,
’me ka mora nakoana mosali a Mo ama. Pelōng ea hae, a nahana.
Eaba o etsa’ng? E ne e le litebello tsa hae. Eitseha a ama seo, a
feta moeli oa molumo. E ne e le eona. O ne a lokolohile. Hoba
pelong ea hae, a re, “Ke entse hantle seo ke se hopotseng. ‘Ha
nka etsa joalo, ke tla fola.’”
158 ’Me na le a lumela, ha Jesu a ka Itsebisa bosiung bona, le tla
fumana hona hoo? Ho lokile. Joale lumela feela. E boloke pelōng
ea hao.
159 ’Me eaba o a tsoa, a kena har’a letšoele nqa e ’ngoe,
mohlomong, a lula fatše. Jesu a ema, ’me a re, “Ke mang ea
Nkamileng?”
160 ’Me ba re, “Ha ho motho ea U amileng.” Motho e mong le e
mong a re, “Ha re a etsa joalo. Ha re a etsa joalo.” E mong le e
mong a e latola. “Ha ho motho ea U amileng.”
161 ’Me Petrose a re, “Morena,” a Mo khalema, le ho re, “U
ka rialo joang?” ntho e kang ena, “‘Ke mang ea U amileng?’
ha motho e mong le e mong a U ama, a ikhohla ka Uena?
‘Lumela, Rabbi! Ke thabo ho kopana le Uena, Rabbi! Lumela,
Jesu, Moporofeta oa Galelea! Re—re thabetse ho kopana le Uena
haholo! U phela joang?’ Mang le mang o ntse a U ama.”
162 A re, “E ka ba ’nete. Empa motho o Nkamile ka ho fapana.”
Ke eona kamo eo u e batlang. “Motho o Nkamile ka mokhoa
oo ba fetileng lerako la molumo. Ke utloile matla, bofokoli, bo
theohetse holim’a Ka, matla a tsoile ho ’Na.”
163 ’Me A qamaka. ’Me ka ho Eèna ho ahile Moea oa Molimo.
Na le lumela seo? ’Me A qamaka, holim’a letšoele, ho fihlela A
fumane motho ea Mo amileng. ’Me A ’molella maemo a hae, le ho
re tumelo ea hae e mo pholositse. “Ha ho pono?” Che, O tsebile
tumelo ea hae emo pholositse feela, hoba khoheli ea tumelo eohle
ka mono, e ne e le kholo hakana ka ho eena.
164 Joale, haeba Jesu e le eèna kajeno, na A ke ke a etsa hona hoo?
Joale, u tla tseba joang hore ke Eèna? Ua bona, joale, u tlameha
ho ikokobetsa.

Joale mona ke hona moo ke tlamehang ho sheba
Tsesabonoeng.

Na ke uena oa pele? E hokae?
165 Ke mang ea ka har’a…ea tšoereng mola? Uena, Moena
Neville? Oh, Billy. Ho lokile.
166 Na ke uena monna oa pele? Ho lokile. Joale u ka atamela
mehato e ’maloa, ha u rata, monghali.
167 Monna ke enoa eo ke…Kea kholoa u itse ha re tsebane, lena
ke khetlo la rōna la pele re kopana. Ke tseba monna eo joang? Ha

ke tsebe. Molimo o a tseba, ho ea kamoo ke—kamoo ke tsebang,
ha ke eso ’mone bophelong ba ka. Ke eo moeti ea phethahetseng.
168 Joale, ke boletse hore Jesu Kreste esale eena maobane,
kajeno, le kamehla. Joale, hoo ho thea tumelo e ngata. Haeba
ho se joalo, ke fumanoa ke le moikaketsi, ’me Bibele ke leshano.
Joale, ke tšoanela ho etsa’ng joale? Ho sheba ntho e itseng ea
hlalefo? Nka khona joang? Ke tšoanela ho sheba Tsesabonoeng.
Empa hobaneng ke e etsa? O e tšepisitse. Ke moo. Joale, le uena u
etse joalo, le uena u etse joalo. Le lona bohle le etse joalo. E ke ke
ea hloleha. ’Na nka hloleha, le uena u ka hloleha, empa Molimo
o ke ke oa hloleha.
169 Joale banna ba babeli ke bana, ba kopane khetlo la pele
bophelong ba bona. Joale, ka hona, ke nka nako ea ka.
170 Joale, ena ke tema ea Mangolo. Monna o kile a tloha a lata
monna, a mo tlisa kerekeng, kapa moo Jesu a neng a le teng, ’me
lebitso la hae e le Nathanaele. Jesu o ne a eso ’mone. Ka hona
eitseha a fihla ho Jesu, Jesu a re, “Bonang Moiseraele eo ho seng
mano ho eèna.”
171 Ha nka rialo le tle le tsebe seo ke se buang, Ke re, “Monna ea
tšepehang ke eo, molumeli oa Mokreste.” Ba ne ba tla re…
172 “Khele,” a re, “Rabbi, khele, ha U eso mpone bophelong ba
Hau. U ntsebile joang? U tsebile joang?” Joale, e seng kamoo A
neng a apere kateng, hobane bohle ba Bochabela ba ne ba apara
ka ho tšoana. E ne e ka ba Mogerike. E ka ba Moegepeta. E—e ka
ba lintho tse ngata.
173 Empa Jesu o itse, “Ke Moiseraele. ’Me o a tšepahala, ’me ha
ho mano ho eèna.”

A re, “U e tsebile joang?”
174 A re, “Le pele Filipi a u bitsa, u sa le tlasa sefate, Ke u bone.”
E ne e le Jesu maobane.
175 Haeba esale Eèna kajeno, ’me a ahile ka ho rōna, athe O
tšepisitse A tla etsa hoo, ’me a tla tsebisa monna enoa. A ka be
a le mona ka baka la mathata a lichelete. E ka ba ke monna ea
shoang. E ka ba monna oa sebe. E ka ba monna oa ho loka. Ha
ke tsebe. Nke ke ka u bolella, empa Molimo o a e tseba. Ka hona,
haeba A ka Itsebisa mona, hore Jesu o a phela, ’me a tla bolella
monna eo, eena e be moahlli oa hore e lokile kapa che. ’Me na
hoo ho tla etsa hore bohle le Mo lumele? hore O teng mona ka ho
bonahala. Ke Boleng ba Hae boo. Joale, A ke ke a Iponahatsa ka
’mele oa nama. Ke Moea oa Hae.
176 Joale, O lumeletse setšoantšo sa Hae ho katlatsoa mono, le
bona seo, seo lefatše la mahlale le se tšoereng Washington, DC.
Lona Lengeloi la Molimo, eona Topallo ea Mollo, E neng e ahile
ka ho Jesu, e entse hona hoo ho—ho Filipi, kapa Nathanaele.
Eena Jesu ea tšepisitseng ho tla le ho aha ka ho rona, le ho etsa

mesebetsi tšoanang. Motho e mong le e mong o utloisisa hantle
joale? Ho lokile.
177 Joale, Morena, ho ke ho tsebjoe hobane U Molimo, ’me re
bahlanka ba Hau. Hape, U a re rata. ’Me U batla batho bana
ba U lumele, le ho parola marako ohle a sebe lefatšeng, ba tle ba
bolokehe ’me ba folisetsoe khanya ea Hau. Amen.
178 Joale, ho bua feela joaloka Petrose khorong e bitsoang e
Lokileng, ho monna ea neng a holofetse ho tloha popelong ea
mmae, a re, “Re talime.” E ne e le feela ho—ho lumela, ho mo
hulela ho…maikutlo a hae, ho hula maikutlo a hae.
179 Joaloka ha Morena oa rona a entse ho mosali selibeng. A mo
tšoara ’me a tšoara puisano ea hae. Ho re, “Ntlisetse metsi.” Le
a bona, a tsoela pele, a bua.
180 Joale, haeba ke sa u tsebe, u monna ea neng a le kantle
mono har’a letšoele. ’Me haeba ke sa u tsebe, ’me Morena a ka
ntlhalosetsa seo u se entseng bophelong ba hau, kapa seo u se
lakatsang, lichelete, katleho ea ’mele, kapa e ka bang eng, ’me
a tla e phethisa ka ’nete le ka ho hlaka, u tla lumela hobane O
teng mona ho u nea seo u se kōpang. U tla etsa joalo? [Moena o
re, “Amen. Ehlile bo.”—Mohl.] Ho lokile.
181 Tšabo joale. Joale lulang thapelong, ho fihlela Moea o
Halalelang o qala o lula holim’a rōna.
182 E. Ke bona monna enoa. ’Me o…Ke bona mothoana ea
emeng haufi, o a botsa, kapa, o batla ho rapelloa. O batla
hore ho rapelloe motho e mong. Ke e—e ngoanana, ngoanana
e monyenyane. ’Me ha u tsoe naheng ena. U tsoa haufi le e—e
letša le leholo, nqa e ’ngoe. Ke, u tsoa motseng o haufi le motse o
moholo o nang le dome e kholo. Ke Buffalo, New York. U haufi
le Buffalo, New York. U na le khatello e holimo ea mali. Ke
sona se phoso ka uena. Empa u rapella ngoana enoa. U a lumela
ke mohlanka oa Hae? [Moena o re, “Ruri.”—Mohl.] U Mongh.
Holden. Ke lebitso la hau leo. Khutla ’me u amohele seo u se
kōpileng. Beha sakatuku seo holim’a hae, e tla fela ka…?…
183 Na le a lumela Jesu Kreste o a phela? Ke eng? Tsesabonoeng
li a bonahala. Ke eng? Eèna Jesu eo, litholoana tse tšoanang,
lipontšo tse tšoanang, seo A se entseng.
184 Joale mosali ke enoa, ea latelang. Ke bua le eena joaloka ha
A entse ho mosadi selibeng. Na ha re tsebane? [Khaitseli o re,
“E.”—Mohl.] Re joalo. Batho ba tle ba tsebe, ka ntle, phahamisa
feela—feela letsoho la hau. Ka hona ena ke kopano ea rōna ea
pele. Ha re tsebane.
185 Joale, ha ke tsebe seo monna eo a neng a ena le sona
metsotsong e ’maloa e fetileng, empa, e ka bang eng, ha ke a
amana le pholiso ea hae ka letho. Molimo o entse hoo. Tumelo
ea hae e entse hoo. Ha ke amane le eona ka letho. Ke neo feela.

186 Hoba, ka mohahong ona joale, ke Mangeloi a kang ao Gehazi
a boneng mohla Elisha a tutubollang mahlo a hae. Ka mohahong
ona ho na le Morena Jesu. Ka baka leo, le se shebe seo le se
bonang. Shebang seo le sa se boneng. Hobane, ke tšepiso ea
Molimo hore Molimo o itse O tla etsa sena, ’me O a se etsa.
187 Joale, O qoqile le mosali motsotso feela, ho fihlela A fumane
bothata ba hae. ’Me ke rata ho u sebetsa joalo, hobane O ituletse
a tšoana. Haeba ke le molata, ’me ke sa u tsebe, joale O tla…
Eka khona e be mokhoa o itseng, mohlolo o itseng, ka mokhoa o
itseng, ho hokahana le uena. Na u tla lumela e ne e le Morena oa
hau ea ntumeletseng ho etsa hoo?
188 Joale, ha u batla ho tseba, ntho e etsahetse ka mohahong
nakong eo, pholiso. Ke leleiti le lutseng mona, hantle kantle
mona letšoeleng, e batla e le leleiti le litho. O phahamisitse
matsoho a hae, le mahlo a hae a koetsoe, o a rapela. O jeoa ke
mala le ke mokokotlo, ’me o rapela Molimo ho mo folisa. O lutse
hantle mona, o roetse ligalase, o apere sutu e ntšo, hantle ntlheng
ea mola ona.
189 Lona ba phahamisitsengmatsoho a lona, ke sona se neng se le
phoso ka lona. Haeba e le ’nete, phahamisa matsoho a hau joalo.
Ha ke u tsebe, ha ke re? Che, monghali. Ha re tsebane. E-ea hae
joale. U amile moleka oa seaparo sa Hae. U Mo amile, hoba ke
bohole bamaoto amashome amabeli ho uena. Empa uMo amile,
Moprista e Moholo ea ka angoang ke maikutlo a mahlomola a
rōna.
190 Joale, lona ba bang. Ho na le mofumahali ea se nang karete,
ea se nang letho, ea lutseng mono feela a letile. Le lona le etse
joalo. Ba bang…
191 U mosali oa monna ea neng a le teng mona, hoba ke le bona
bobeli ba lona ka tlung e le ’ngoe. ’Me u jeoa kemaemo a linerefe.
Hape, ke u bona u ile ngakeng ’me u hlahlobiloe, ’me hlahlobo
e ne e le likarolong tse katlase. ’Me o re, ka chebo, “E re ke
mathopa.” ’Me seo se ka mpeng le lithong tsa botšehali, ’me se
batla hore u oporeitoe, empa u bile le tumelo, ’me u lumetse ha
u ka tla koano ’me ka u rapella, u tla fola. Haeba e le ’nete,
phahamisa matsoho a hau, batho ba tla bona.
192 Joale, Eo Ea mo tsebang mona, le ho tseba maemo, na A ka e
etsa?

Tloo koano.
193 Morena Jesu, aba sena, oho Molimo, tumelo ea hae le thabo
li tlale, bosiung bona, a lokolloe ka botlalo, le ho tlisetsa bao a
hokanang le bona thabo le poloko. Ke mo rometse…le ho leleka
bobe bona ho eena, ka Lebitso la Jesu Kreste. Amen.
194 U ikutloa u fapane joale. Lula u ikutloa joalo feela, ’me u
nyakaletse, e tla u tlohela hantle, kamehla.

195 U phela joang? Le apare tšabo ea ruri, nakoana feela. Ho
latela tsebo ea ka, khetlo la rōna la pele re kopana. EmpaMolimo
o re tseba bobeli ba rōna. O tseba ka uena ’me O tseba ka ’na. ’Me
ha A ka ntšenolela morero oa hau mona, kapa seo u se entseng,
seo u nong u sa tlameha ho se etsa, kapa ntho eo u neng u loketse
ho e etsa, eo u sa kang oa e etsa; empa u a tseba ha ke namohopolo
oa morero oa hau mona. Haeba e le ’nete, phahamisa letsoho
la hau. Empa e ka ba, e tlameha ho tla ka temoho e itseng e
kaholimo ho tlhaho. Ke thabile haholo ha e le Eena maobane,
kajeno, le kamehla.
196 Ha u ikopele thapelo, leha u e hloka. U kopela mora oa hau.
’Me mora oa hau ha a eo mona. O motseng o sephara, motse o
moholo, ’me ke ka Bochabela. Nkile ka fihla mono. Letšolo la ka
la ho qetela le ne le le moo, Philadelphia. Ke hantle. Ke moreri.
’Me ba tla mo seha. ’Me ba ntse ba mo hlahloba ka e—e hernia.
Hoo keHORIALOMORENA. Le a bona? U a lumelaMolimo o tla
etsa seo u Mo kopang sona? [Khaitseli o re, “E. E, ke etsa joalo.
E, ke hlile ke lumela A tla e etsa.”—Mohl.]
197 Oho Molimo Rabosafeleng, thasisetsa tumelo ea mosali ka
pontšo le mohlolo. Aba tokoloho ea sena seo a se kopang. Ka
Lebitso la Jesu Kreste ke a e kopa. Amen.

Molimo a u fe seo u se kopileng.

’Me u apare tšabo.
198 Mofumahatsana ea phahamiselitseng sakatuku nkong ea
hae, u rapella bothata ba hlooho ea hae. U a lumela Morena
Jesu o a u phekola? Mofumahali ea lutseng hantle mona pel’a
monna ea roetseng ligalase. U a lumela Molimo o tla u folisa,
mofumahatsana ea apereng mose o boputsoa ba leholimo?
Phahamisa letsoho la hau haeba e le sona se neng se le phoso.
E-ea u fole. Tumelo ea hau e a u phelisa.
199 U a lumela Jesu Kreste, Mora oa Molimo, a ka ntšenolela
morero oa hau mona? U jeoa ke lintho tse ngata; linerefe haholo,
mathata, bothata ba botšehali, bothata ba maleiti, e batla e le
pherekano, maemo a nyarosang. Ha u tsoe motseng ona. Koana,
u tsoa Indiana, Lafayette. Mof. Elison, khutla. Maloetse a hau a
u tlohetse. E-ea hae ’me u bontše seoMolimo a u etselitseng sona.
Amen.
200 U a lumela Molimo a ka mpolella morero oa hau mona?
Haeba A ka etsa, na u tla Mo lumela ka pelō eohle ea hau? Ha
u a tlela uena mona. U tletse lesea leo mona. Ha Molimo o ka
mpolella bothata ba lesea leo, na u tla ntumela? Ke lethopa la
mali. Ke hantle, ha se eona na? U a lumela, ha nka kōpa Molimo
ho e leleka ho lesea, lesea le tla phela?
201 Inamisang lihlooho tsa lōna. Joale, lesea le le nyenyane
haholo ho ba le tumelo. Ua bona?

202 Oho Morena Molimo, ba tlisitse ho Uena masea, ’me U ba
hlohonolofalitse. ’Me eèna Jesu eo o eme a le teng joale.
203 Ke khalema liabolosi enoa ea lekang ho nka bophelo ba
ngoana enoa oa lesea. Mo tlohele, Satane. Ka Lebitso la Jesu
Kreste, tsoa ho lesea.
204 Joale e nke. U se ke ua se lumele. Ntho eo e tla lesa lesea. E
ba le tumelo.
205 Ntate, ea lutseng mono u inamisitse ka hlooho ea hau, ka
bothata boo ba nyooko. Ha ke u tsebe, empa Eena o a u tseba.
U hlaseloa ke linyooko. ’Me u na le khatello e kholo sefubeng sa
hau. Ha ho le joalo, tsokotsa letsoho la hau. Na u a lumela ke
moporofeta oa Hae? E-ea hae, ho tloha kopanong ena, ’me u se
hlole u tšoenngoa ke eona. Fola, ka Lebitso la Morena Jesu.
206 U a lumela ke mohlanka oa Hae? Ha Molimo o ka mpolella
bothata ba hau, na u tla lumela ka pelō eohle ea hau?
207 Joale, ntho e teng e etsahalang ka mohahong. Lula u lumela
feela. Empa ntho e teng e kenang, e matla, e matla haholo. Ho
na le mosali oa bammala ea emeng pel’a mofumahali enoa. E
lula e nyamela. Ke bona mosali oa bammala. O lutse hantle
morao mona. O jeoa ke athritisi le mathata. O lutse hantle pel’a
Mof. Bell mono. O roetse katiba e ntšo. Ha ke mo tsebe. Empa,
khaitseli, ha u ka lumela Molimo kamoo u Mo tšepisitseng u tla
Mo lumela nakong eo, ho tla fela.
208 Joale, le tle le tsebe hobane ona ke Moea oa Molimo. Moleng
o latelang, ka mor’a mosali, monna ea lutseng mono a jeoa ke
molala. Ha u ka lumela, monghali, Molimo o tla u phelisa ha u ka
e lumela. Na u a e lumela? Phahamisa letsoho la hau. Ke molata
ho uena, empa Eena che.
209 Le a bona, hohle moo u leng teng, eba le tumelo ho Molimo
feela. Na u ka parola moeli oo oa ho se lumele joale? Na u ka
lumella Moea o Halalelang ho kena hantle joale le ho hapa? Ha
u khona, e ka etsahala.
210 Daebetese eo e tla u lesa, ha u ka e lumela. Tsoelapele tseleng
ea hau u nyakalle.
211 U nahanang ka eona? Ke Mohalalitoe oa Phula, Naleli ea
Meso.
212 Ha u ka lumelamaemo ao a anemia, a tla u lesa. U a e lumela?
[Khaitseli o re, “E.”—Mohl.] Ikele, u nyakalle, ke hona.
213 Na le a lumela? A re lumeleng ka pelo eohle ea rona.
214 Ha u lumela, e-ea u je sophoro ea hau. Alsa eo e neng e le ka
maleng a hau e u tlohetse. E-ea, u je, ’me u lumele.
215 Ha u lumela, u ke ke ua tlameha ho shoa. Mofetše oo o u
tlohetse. U a e lumela na? E-ea ’me u nyakalle.

216 Ke ba bakae ba lumelang ka pelo eohle ea lona? Emang ka
maoto a lona hona joale. Emang kamaoto a lona, ka potlako ruri.
Phahamisang matsoho a lona, hantle, le ho Molimo.
217 Joale, ka khopolo e le ’ngoe, phunyeletsa lerako ka leng.
Lumelang hore Molimo o teng mona, ’me maloetse le mafu a tla
tloha. Motho e mong le e mong, rapela ka mokhoa oa hau.
218 Oho Morena Molimo, ’Mopi oa maholimo le lefatše, joale
ke U tlisetsa sena, letšoele lena la batho. Ke khalema liabolosi.
Ke tseka hore Jesu Kreste, Mora Molimo, o teng. Ka Lebitso la
Morena Jesu, moea o mong le o mong o sa hloekang oa pelaelo,
tumelo-khoela, ho se lumele, le sebe, li tlohe moahong ona.

Tsoa, Satane. Ke u laela ka Jesu Mora oa Molimo.
219 Emong le e mong oa lona beanangmatsoho holimo joale, ’me
le rapellane, hohle ka mohahong, ’me Molimo o tla le phekola. E
lumele ka pelo eohle ea hau. Beanang matsoho holimo, le qale le
rapellane. Ke eona. Ke eona tsela.
220 Bohle ba lumelang hore le folile, phahamisang matsoho a
lona le rorise Molimo.

Ho lokile, Moena Neville. 

